
Ўзбекистон — Туркманистон:
ҲАМКОРЛИКНИНГ ЯНГИ ТАРИХИЙ БОСҚИЧИДА 

РИВОЖЛАНИШ ИСТИҚБОЛЛАРИ

БМТ БОШ АССАМБЛЕЯСИ ªЗБЕКИСТОН ТАШАББУСИ 
БИЛАН ИШЛАБ ЧИ¯ИЛГАН МАРКАЗИЙ ВА 

ЖАНУБИЙ ОСИЁ ªРТАСИДАГИ ªЗАРО БО¡ЛИ¯ЛИКНИ 
МУСТА²КАМЛАШ БªЙИЧА МАХСУС РЕЗОЛЮЦИЯНИ 

БИР ОВОЗДАН МАЪ¯УЛЛАДИ

Мутахассисларнинг таъкидла-
шича, рақамли иқтисодиёт нолдан 
бошлаб яратилиши лозим бўлган 
қандайдир бошқача иқтисодиёт 
эмас. Бу янги технологиялар, плат-
формалар ва бизнес моделлар 
яратиш ва уларни кундалик ҳаётга 
жорий этиш орқали мавжуд иқти-

содиётни янгича тизимга кўчириш 
деганидир.

Тараққиёт стратегиясининг учинчи 
йўналишида рақамли иқтисодиётни 
асосий драйвер соҳага айлантириб, 
ҳажмини камида 2,5 баравар ошириш 
ва экспортни 500 миллион долларга 
етказиш мақсади белгиланган. Бу бо-

рада амалга оширилаётган ишлар кў-
лами кенг. Уларнинг асосий жиҳатла-
ри одамларнинг оғирини енгил қилиш, 
рақамли қулайликларни соддалашти-
риш, энг замонавий технологияларни 
жорий этишга қаратилган.

11 июль куни Бирлашган 
Миллатлар Ташкилоти Бош 
Ассамблеяси Марказий ва 
Жанубий Осиё ўртасидаги ўзаро 
боғлиқликни мустаҳкамлаш 
бўйича махсус резолюцияни 
бир овоздан маъқуллади. 
Ҳужжатни Нью-Йоркда ташриф 
билан бўлиб турган Ўзбекистон 
Президентининг ташқи сиёсат 
масалалари бўйича махсус 
вакили Абдулазиз Комилов 
тақдим этди.

Евроосиё иқтисодий иттифоқи 
 доирасида, энг аввало, савдо, саноат 
кооперацияси, транспорт ва логистика, 
инновациялар, миграция ва туризм со-
ҳаларидаги ўзаро ҳамкорликнинг усту-
вор йўналишлари кўриб чиқилди.

Давлатимиз раҳбари Ўзбекистон ку-
затувчи давлат сифатида ташкилот ту-
зилмалари билан тизимли ҳамкорликни 
йўлга қўйганини алоҳида таъкидлади.

Тегишли меморандум ва 2023 йил-
ларга қадар даврга мўлжалланган 

 Қўшма тадбирлар режаси амалга оши-
рилмоқда. Бугун Ҳамкорликнинг қўшим-
ча йўналишлари рўйхати имзоланди.

ЕОИИ мамлакатлари билан ўза-
ро савдо ва инвестициялар кўрсат-
кичлари ижобий суръат билан ўсиб 

бораётгани мамнуният билан қайд 
этилди.

Савдо тўсиқларини бартараф этиш, 
саноат кооперациясини кучайтириш 
ва ишбилармонлик алоқаларини рағ-
батлантириш, лойиҳавий ҳамкорликни 

ривожлантириш, транзит соҳасидаги 
дастур ва лойиҳаларни илгари суриш, 
миграция тартиботларини соддалашти-
риш ва ўзаро сайёҳлар оқимини кенгай-
тириш масалаларига алоҳида эътибор 
қаратилди.

Қўшма Ишчи гуруҳнинг навбатдаги 
йиғилишини ўтказишга келишиб олинди.

ЎзА

ªЗБЕКИСТОН ПРЕЗИДЕНТИ ЕВРООСИЁ И¯ТИСОДИЙ КОМИССИЯСИ ²АЙЪАТИ РАИСИ 
БИЛАН ²АМКОРЛИКНИНГ УСТУВОР ЙªНАЛИШЛАРИНИ МУ²ОКАМА ¯ИЛДИ 

Ўзбекистон Республикаси Президенти Шавкат Мирзиёев 12 июль куни Евроосиё иқтисодий комиссияси Ҳайъати раиси Михаил Мясниковични қабул қилди.

Президент Шавкат Мирзиёев 12 июль куни  
Бирлашган Араб Амирликлари билан ҳамкорликда энергетика соҳасида амалга 

оширилаётган йирик лойиҳаларга оид тақдимот билан танишди.

Тошкентда Марказий 
Осиё халқаро институти 
ва Туркманистон ташқи 
ишлар вазирлиги Халқаро 
муносабатлар институти 
билан ҳамкорликда ана 
шу мавзуда халқаро 
конференция ўтказилди.   
Конференция ишида 
икки мамлакат давлат 
муассасалари ва таҳлил 
тузилмалари экспертлари 
иштирок этди. 

РАҚАМЛАШТИРИШ 

И¯ТИСОДИЁТНИНГ АСОСИЙ ДРАЙВЕРИ
Ислоҳотлар муваффақиятини 
таъминловчи муҳим 
йўналишлардан 
бири иқтисодиётни 
рақамлаштиришдир. Шу 
боис, рақамли иқтисодиётга 
фаол ўтиш келгуси 5 йилдаги 
энг устувор вазифалар 
сирасига киритилган. 
Рақамли технологиялар 
нафақат маҳсулот ва 
хизматлар сифатини 
оширади, балки ортиқча 
харажатларни қисқартиради 
ва коррупциянинг олдини 
олади.

Ўзбекистон Республикаси Президенти 
Матбуот хизмати суратлари.

ХАЛҚАРО АНЖУМАН

Ўзбекистон ва Бирлашган Араб 
Амирликлари ҳамкорлиги жадал ривож-
ланмоқда. Жорий йил бошидан буён 
ўзаро савдо ҳажми икки баробар кўпай-
ди, мамлакатимизда 45 та янги қўшма 
корхона ташкил этилди.

Ўзаро манфаатли ҳамкорлик кўплаб 
иқтисодиёт тармоқларини қамраб ол-
ган. Шулардан энг муҳимларидан бири 
энергетикадир.

Ўтган йили Навоий вилоятида юрти-
миздаги биринчи қуёш электр станцияси 
айнан Бирлашган Араб Амирликлари-
нинг “Masdar” компанияси билан ҳам-
корликда ишга туширилган эди. Бугунги 
кунда у бир кеча-кундузда 1 миллион 
180 минг киловатт соат электр энергия-
си етказиб бермоқда.

Бу соҳада яна 5 та йирик лойиҳа-
ни амалга ошириш келишилган бў-
либ, уларнинг умумий қиймати қарийб  

3 миллиард долларни ташкил этади. 
Хусусан, “Mubadala” ва “Taqa” компания-
лари билан ҳамкорликда Талимаржон ис-
сиқлик электр станциясини хусусийлаш-
тириш ва қувватини ошириш, “Masdar” 
компанияси билан Навоий вилоятида 
шамол, Сурхондарё, Самарқанд ва Жиз-
зах вилоятларида қуёш электр станция-
ларини қуриш мўлжалланган.

Шуни алоҳида таъкидлаш керакки, 
жорий йилдан Бирлашган Араб Амир-
ликлари билан иқтисодий ҳамкорликни 
ривожлантириш ва мувофиқлаштириш 
бўйича янги тизим йўлга қўйилди.

Йиғилишда энергетика соҳасидаги 
лойиҳалар ижроси ана шу тизим асоси-
да кўриб чиқилди.

Мутасаддилар лойиҳаларнинг ҳозир-
ги ҳолати ва йил якунигача мўлжаллан-
ган чора-тадбирлар юзасидан ахборот 
берди. 

Давлатимиз раҳбари бу лойиҳалар 
энергетика тизими барқарорлигига ҳам-
да иқтисодиёт тармоқларига инвести-
ция оқими янада кўпайишига замин яра-
тишини таъкидлади.

Талимаржон иссиқлик электр стан-
циясини хусусийлаштириш ҳақида сўз 
борар экан, бу лойиҳа иссиқлик электр 
станцияларини бошқариш ва энергия 
ишлаб чиқаришда намунавий бўлиши 
кераклиги қайд этилди.

“Masdar” компанияси билан қайта 
тикланувчи энергетика соҳасида амалга 
ошириладиган лойиҳалар 2030 йилга-
ча мамлакатимизда “яшил энергетика” 
улушини 25 фоизга етказишда муҳим 
қадам бўлади. Шу боис, лойиҳаларни 
амалга ошириш бўйича зарур битим ва 
ҳужжатлар имзолашни тезлаштириш 
муҳимлиги кўрсатиб ўтилди.

ЎзА

ЭНЕРГЕТИКА СО²АСИДАГИ ЙИРИК 
ЛОЙИ²АЛАР КªРИБ ЧИ¯ИЛДИ

Шерали ЖЎРАЕВ,
Ўзбекистон халқ артисти, “Эл-юрт ҳурмати” ордени 
соҳиби, “Ватандошлар” жамоат фондининг Васийлик 
Кенгаши раиси

2 2022 йил 13 июль, 140-сон Сиёсат

РАҚАМЛАШТИРИШ 

Мазкур резолюциянинг 
қабул қилиниши 
Ўзбекистон Президенти 
Шавкат Мирзиёев 
томонидан Тошкент 
шаҳрида 2021 йил июль 
ойида бўлиб ўтган 
“Марказий ва Жанубий 
Осиё: минтақавий ўзаро 
боғлиқлик. Таҳдидлар ва 
имкониятлар” мавзусидаги 
халқаро конференцияда 
илгари сурилган 
ташаббуснинг амалий 
натижаси бўлди.

Давлатимиз раҳбари ушбу муҳим 
анжуманда сўзга чиқиб, Марказий 
ва Жанубий Осиё минтақаларининг 
тарихий яқинлигини, ушбу муно-
сабатларни ўзаро ишонч ва ўза-
ро манфаатларни ҳисобга олган 
ҳолда мустаҳкамлаш муҳимлигини 
таъкидлади. Шу нуқтаи назардан, 
 Ўзбекистон Президенти тегишли 
резолюция лойиҳасини ишлаб чи-
қиш ва БМТ Бош Ассамблеясига 
киритиш, унда Марказий ва Жану-
бий Осиё минтақалари ўртасидаги 

БМТ БОШ АССАМБЛЕЯСИ ªЗБЕКИСТОН ТАШАББУСИ БИЛАН 
ИШЛАБ ЧИ¯ИЛГАН МАРКАЗИЙ ВА ЖАНУБИЙ ОСИЁ ªРТАСИДАГИ  

ªЗАРО БО¡ЛИ¯ЛИКНИ МУСТА²КАМЛАШ БªЙИЧА МАХСУС РЕЗОЛЮЦИЯНИ  
БИР ОВОЗДАН МАЪ¯УЛЛАДИ

мулоқотнинг умумий ёндашувлари, 
асосий тамойиллари ва йўналиш-
ларини белгилаб қўйишни таклиф 
қилган эди.

Ўтган йил Тошкент конференция-
сида дунёнинг 50 та давлатидан 
мисли кўрилмаган таркибда деле-
гациялар иштирок этганини таъкид-
лаш лозим. Конференциянинг 600 га 
яқин делегатлари орасида давлат ва 
ҳукумат раҳбарлари, ташқи ишлар 
вазирлари, халқаро ва минтақавий 
ташкилотлар етакчилари бор эди. 
БМТ Бош котиби Антониу Гутерриш 
форум иштирокчиларига видеому-
рожаат йўллаб, ўзаро боғлиқлик 
Марказий ва Жанубий Осиё ўртаси-
даги савдо, иқтисодий ўсиш ва бар-
қарор ривожланишда муҳим роль 
ўйнашини, узоқ муддатли тинчлик, 
барқарорлик ва фаровонликни мус-
таҳкамлашга ҳисса қўшиши мумкин-
лигини таъкидлади.

Эътиборлиси, резолюция нафақат 
БМТга аъзо барча давлатлар томони-
дан бир овоздан қўллаб-қувватланди, 
балки дунёнинг турли қитъаларида 
жойлашган 40 га яқин мамлакат ҳам-
муаллифлигида қабул қилинди. Бу 
давлатимиз раҳбари ташаббусининг 
долзарблиги ва ўз вақтида илгари су-
рилганининг халқаро ҳамжамият томо-
нидан юксак эътирофи ифодаси бўлди. 

Ўзбекистон томонидан тайёрланган 
ҳужжатга ҳаммуаллиф бўлган давлат-
лар орасида Озарбайжон, Арманистон, 
Ангола, Вьетнам, Вануату, Гана, Куба, 
Қозоғистон, Қирғизистон, Хитой, Кот-
д’Ивуар, Қатар, Миср, Эрон, Непал, 
Малайзия, Монголия, Марокаш, Покис-
тон, Россия, Сенегал, Тожикистон, Тур-
кия, Туркманистон, Шри-Ланка, Филип-
пин ва бошқалар бор.

Бирлашган Миллатлар 
Ташкилотининг бош 
маслаҳат органи 
томонидан қабул қилинган 
резолюцияда ушбу олий 
даражадаги конференция 
ўтказилиши ва унинг 
якунида икки минтақа 
ташқи ишлар вазирлари 
томонидан маъқулланган 
қўшма баёнот юксак 
баҳоланган.

Ҳужжатда Вена декларацияси 
ва унинг денгизга чиқиш имкония-
ти бўлмаган ривожланаётган мам-
лакатлар учун 2014–2024 йилларга 
мўлжалланган ҳаракат дастурини 
амалга ошириш бўйича ҳамкорликни 
кучайтириш муҳимлиги, шунингдек, 
иқтисодий ўсишни жадаллаштириш-

да ҳамда Марказий ва Жанубий Осиё 
мамлакатлари ўртасидаги иқтисодий 
алоқалар, уларнинг ноёб транспорт, 
транзит ва сармоявий салоҳиятини 
рўёбга чиқаришда транспорт ва тран-
зит йўлакларининг юқори аҳамияти 
таъкидланган. 

Бундан ташқари, қарорда минтақа-
вий алоқаларни мустаҳкамлашда ҳу-
дудий ташкилотларнинг муҳим ўрни 
эътироф этилган. Шу нуқтаи назардан, 
Ўзбекистон Президентининг 2022 йил-
ни Иқтисодий ҳамкорлик ташкилоти 
доирасида “Ўзаро боғлиқликни мустаҳ-
камлаш йили”, деб эълон қилиш бўйи-
ча ташаббусига юксак баҳо берилган.

Резолюцияда 
Афғонистоннинг Марказий 
ва Жанубий Осиё 
ўртасидаги алоқаларни 
ўрнатишдаги роли, 
шунингдек, мустаҳкам 
тинчлик ва барқарорликни 
таъминлаш йўлида 
ушбу мамлакатнинг 
иқтисодий ривожланиши 
ва минтақалараро 
иқтисодий жараёнларга 
интеграциялашувининг 
муҳимлиги ҳам 
урғуланган.

Ҳужжатда Марказий ва Жанубий 
Осиё минтақалари ўртасида қаш-
шоқликни камайтириш, озиқ-овқат 
хавфсизлигини ошириш, транспорт 
инфратузилмасини кенгайтириш, 
денгиз портларига қулай, барқарор 
ва хавфсиз йўналишлар очадиган 
янги халқаро транспорт йўлакларини 
шакллантиришда яқин ҳамкорликни 
йўлга қўйиш бўйича асосий қоидалар 
ўз ифодасини топганини алоҳида таъ-
кидлаш лозим.

Ҳужжатда барқарор ривожланиш-
га, жумладан, тоза энергия ҳосил 
қилиш, экологик муаммоларни ҳал 
этиш ва атроф-муҳитни муҳофаза қи-
лиш бўйича технологиялардан фой-
даланишга имконият яратиш орқали 
ўзаро тажриба алмашиш муҳимлиги-
га алоҳида урғу берилгани эътибор-
ни тортади.

Тадбир иштирокчилари Ўзбекис-
тоннинг жорий йил 25-26 июль кун-
лари Тошкентда Афғонистон бўйича 
халқаро конференция ўтказиш ния-
тини олқишлади. Ушбу форум Афғо-
нистонга зарур ёрдам кўрсатиш ва 
уни минтақавий жараёнларга фаол 
жалб этиш бўйича халқаро саъй-ҳа-
ракатларни бирлаштиришда яна бир 
амалий қадам бўлишига ишонч бил-
дирилди.

Резолюция, шунингдек, 
БМТга аъзо барча 
давлатларни Марказий 
ва Жанубий Осиёда 
барқарорлик ва 
хавфсизликка умумий 
таҳдидлар ва хавф-
хатарларга қарши курашда 
кучларни бирлаштиришга 
чақиради.

Мазкур резолюциянинг БМТ Бош 
Ассамблеяси томонидан бир овоз-
дан қабул қилингани Ўзбекистон 
раҳбариятининг икки минтақа ўрта-
сида тинчлик ва дўстлик, ишонч ва 
яхши қўшничиликни мустаҳкамлаш, 
ўзаро манфаатли ҳамкорликни кен-
гайтириш, савдо-иқтисодий ало-
қаларни ривожлантириш ва ўзаро 
инвестициялар ҳажмини ошириш 
учун қулай шарт-шароит яратиш, 
барқарорлик ва хавфсизликка уму-
мий таҳдидларга қарши курашда 
саъй-ҳаракатларни бирлаштиришга 
қаратилган давлат сиёсати халқаро 
ҳамжамият томонидан тўла қўллаб-
қувватланаётганининг яққол ифода-
си бўлди. 

“Дунё” АА
Нью-Йорк

И¯ТИСОДИЁТНИНГ АСОСИЙ ДРАЙВЕРИ

Тараққий этган давлатлар қа-
торига қўшилишимиз учун, энг ав-
вало, илғор замонавий ахборот-
коммуникация, интернет ҳамда 
рақамли технологиялар соҳасидаги 
билимларни чуқур эгаллаш орқали 
юксалишнинг энг қисқа йўлидан бо-
риш керак. Негаки, биз географик 
жойлашувимизга кўра, қуруқлик ор-
қали йирик сув ҳавзаларидаги порт-
ларга чиқишимиз учун камида икки 
давлат чегарасидан ўтишимизга 
тўғри келади. Бу вақт нуқтаи на-
заридан ҳам, иқтисодий жиҳатдан 
ҳам жаҳон бозоридаги ўрнимиз-
га салбий таъсир қилиши бор гап. 
Бунинг ечими ақл-заковат, янги ин-
новациялар ва малакали кадрлар 
салоҳияти билан бевосита боғлиқ.

Табиийки, бугун IT паркларда 
11 мингдан зиёд ёш ишлаётгани, 
“Бир миллион дастурчи” лойиҳаси 
доирасида ўқиб чиққан йигит-қиз-
лар соҳа келажаги учун мустаҳкам 
пойдевор яратаётгани барчамизни 
мамнун этади.

Яна бир муҳим жиҳат — мам-
лакатимизда аҳоли энг кўп тўқнаш 
келаётган соҳаларни рақамлашти-
риш, одамларнинг оғирини енгил 
қилишга устуворлик бериляпти. 
Жумладан, соғлиқни сақлаш, ка-
дастр, ижтимоий ҳимоя, қишлоқ 
хўжалиги, таълим йўналишларини 
рақамлаштириш бўйича амалий 
жараёнлар бошланди ва бу ижобий 
самараларини бермоқда. Хусусан, 
аҳоли масканларини мобиль ин-
тернет билан қамраб олиш даража-
си 2017 йилда 30 фоиз бўлган бўл-
са, бугунги кунда 96 фоизни ташкил 
этмоқда. Ёки 2017 йилда соҳадаги 
экспорт ҳажми бор-йўғи 600 минг 
долларни ташкил этган бўлса, ўт-
ган йили 46 миллион долларга, жо-
рий йилнинг биринчи чорагида эса 
16 миллион долларга етган.

Рақамлаштиришнинг кундалик 
ҳаётимизда доимий ўрин эгаллаши 
учун тизимли ёндашув лозим. Сал-
кам ўн йилдан буён электрон ҳу-
кумат тизимини ривожлантиришга 
интилиб келамиз. Самаралар эса 
фақатгина сўнгги йилларда кўзга 
ташлана бошлади. Биргина банк 
пластик картаси мисолида олай-
лик. Илгарилари банк карталари-
да маблағ бўлса-да, ундаги пулни 
сарф қилиш ёки нақдлаштириш 
имконияти жуда аянчли ҳолатда 
эди. Энди эса банк мижозлари он-
лайн харидларни амалга ошириш, 

мобиль қурилмалар ёрдамида пул 
маблағларини эркин ўтказиш имко-
ниятига эга. 

Табиийки, мазкур ҳолатларни 
ижобий баҳолаш, эътироф этиш 
мумкин. Чунки рақамлаштиришга 
оид дастурлар халқимиз, қолавер-
са, тадбиркорларимиз хоҳиш-ис-
такларини тўғри англаш имконини 
беради. 

Бироқ айрим муаммолар борки, 
уларнинг ечимини қисқа фурсатда 
ҳал қилиш лозим. Биринчидан, ра-
қамлаштириш “маълумотлар омбо-
ри”дир, улар жуда катта ҳажмдан 
иборат. Улкан маълумотлар оқими-
ни сақлаш ва қайта ишлаш бўйича 
турли платформаларни кенгайти-
риш зарур. Иккинчидан эса, мазкур 
дастурлар ижросини таъминлашда 
амалга ошириш механизмлари ва 
молиялаштириш манбалари кўр-
сатилган, уларнинг мониторинг 
жараёнида жамоатчилик назорати 
кучайтирилиши муҳимдир.

Президентимизнинг 2021 йил 
17 февралдаги “Сунъий интеллект 
технологияларини жадал жорий 
этиш учун шарт-шароитлар яра-
тиш чора-тадбирлари тўғрисида”ги 
қарори мамлакатимизда бу бора-
даги инновацияларни иқтисодиёт 
тармоқлари ва соҳаларига жорий 
этиш учун зарур шарт-шароитлар-
ни шакллантиришда муҳим қадам 
бўлди. Чунки қарорда ҳуқуқий ре-
жим, институцион асослар, кадрлар 
тайёрлаш ва малакасини ошириш, 
халқаро ва миллий стандартлар, 
сунъий интеллект жорий қилинади-
ган устувор соҳа ва тармоқлар, хал-
қаро ҳамкорликни ривожлантириш 
масалалари қамраб олинган.

Рақамли иқтисодиётни ривож-
лантириш орқали халқимиз фаро-
вонлигини таъминлайдиган ёрқин 
келажакни кўзлар эканмиз, сунъ-
ий интеллектни жорий қилиш учун 
зарур шароитларни яратиш, шуб-
ҳасиз, бугунги куннинг долзарб ва 
устувор вазифасидир.

 Сўнгги йилларда ҳаётимизнинг 
барча жабҳаларига рақамли техноло-
гиялар жадаллик билан кириб бориши 
туфайли янги кўринишдаги иқтисодий 
муҳит, яъни рақамли иқтисодиёт эко-
тизими вужудга келмоқда.

Иқтисодиёт тармоқлари, ижтимоий 
соҳа ва ҳудудларда рақамли иқтисо-
диётнинг ривожланиш жараёнлари ва 
ҳолатини кузатиш, натижаларини кўр-
саткичларда акс эттириш ва улардан 
тегишли хулосалар чиқаришда фой-
даланиш соҳа статистикасини янада 
такомиллаштириш, унинг назарий-ус-
лубий жиҳатларини халқаро талаблар 
ҳамда миллий қонунчилик асосида ри-
вожлантиришни талаб этади.

Шуни инобатга олган ҳолда, “Ра-
қамли Ўзбекистон — 2030” стратегия-
си ҳамда 2020-2025 йилларда Ўзбе-
кистон Республикаси статистикасини 
ривожлантиришнинг миллий страте-
гияси асосида ўтган давр мобайнида 
жараёнларни статистик баҳолаш тизи-
мини жорий этиш бўйича қатор ижобий 
натижаларга эришилди.

Энг аввало, Давлат статистика қў-
митаси ва Ахборот технологиялари 
ва коммуникацияларини ривожлан-
тириш вазирлиги томонидан рақамли 
иқтисодиётнинг ривожланиш ҳолати 
тўғрисида статистик маълумотларни 
тўплаш ва шакллантиришда ягона ён-
дашув ҳамда методология жорий этил-
ди. Мазкур услубиёт асосида “Ахборот 
иқтисодиёти ва электрон тижорат” йиғ-
ма кўрсаткичлар ҳисоблаб чиқилиб, 
 эълон қилинди. Унинг таркибига кон-
тент ва медиа ҳамда электрон савдо 
фаолиятлари ҳам қамраб олинди.

Кўрсаткичларни шакллантиришда 
норасмий сектор қамровини таъмин-
лаш мақсадида 2021 йилдан бошлаб 
ахборот технологиялари соҳасида 
маҳсулотлар ишлаб чиқариш, савдо 
ва хизматлар кўрсатиш бўйича жисмо-
ний шахслар танланма кузатуви ўтка-
зиляпти. Кузатувларнинг барча ҳудуд-
ларда планшетлар ёрдамида амалга 
оширилиши маълумотларни тўплаш 
ва қайта ишлаш учун сарфланадиган 
вақтни 10 баробар қисқартирди.

Статистик ҳисоботларни интер-
нет орқали онлайн қабул қилишнинг  
eStat 4.0 автоматлашган ахборот тизи-
ми яратилди ва 120 турдаги ҳужжатни 
қабул қилиш йўлга қўйилди. Бунинг на-
тижасида ҳисоботларни қабул қилиш ва 
қайта ишлаш вақти 2 карра қисқарди.

Юртимизда илк бор ўтказилиши ре-
жалаштирилаётган аҳоли ва қишлоқ 

 хўжалигини рўйхатга олиш тадбирла-
рини интернет ҳамда планшетлар ёр-
дамида ўтказиш учун зарур ахборот 
тизими ишлаб чиқилди ва ҳозир якуний 
синов ишлари олиб борилмоқда. 30 дан 
ортиқ манфаатдор вазирлик ва идора 
ўртасида ўзаро электрон маълумотлар 
алмашиниши интеграция қилинди.

Эндиликда статистик маълумот-
лардан фойдаланувчилар уларни 
излаб вақтларини йўқотмайди ёки 
қўмитага хат билан мурожаат қилиб 
ўтирмайди.  Уларнинг ҳаммаси қулай 
шаклда тематик веб-сайтлар орқали 
тақдим этиб бориляпти. Замонавий 
технологиялардан фойдаланган ҳол-
да, қўмитанинг stat.uz расмий веб-
сайтининг янги кўриниши, аҳолини 
рўйхатга олиш тадбирларини ёри-
тиб бориш бўйича aholi.stat.uz, ген-
дер кўрсаткичларни ўз ичига олган  
gender.stat.uz, Миллий барқарор ри-
вожланиш мақсадларининг (БРМ) ба-
жарилишини мониторинг қилишнинг 
nsdg.stat.uz, услубий низомлар ва 
йўриқномалар билан танишиш имко-
нини берувчи lib.stat.uz веб-сайтлари 
яратилди ва ишга туширилди.

Ўзбекистон Республикаси Очиқ 
маълумотлар порталининг янги тал-
қини ишлаб чиқилиб, ҳозирги кунда 
мазкур порталда 154 та вазирлик ва 
идоранинг 4 мингдан ортиқ маълумоти 
эълон қилинди.

Мазкур ишлар натижаси қатор 
халқаро рейтингларда ўз ифодаси-
ни топмоқда. Жумладан, 2021 йил 
якунларига кўра, Ўзбекистон Глобал 
маълумотлар барометри (The Global 
Data Barometer — GDB)  рейтингида 
58-ўринни эгаллади. Мазкур рейтингда 
100 дан ортиқ мамлакат қатнашганини 
инобатга олсак, юртимиз унинг асосий 
модуллари ҳисобланган “Очиқ маълу-
мотлар ташаббуси”ни ўз ичига олган 
“Имкониятлар” модулида 80 балл тўп-
лаб 8, “Бошқарув” модулида 52 балл 
тўплаб, 19-ўринни эгаллади.

2020 йилнинг 5 июнь куни Вазирлар 
Маҳкамасининг “Солиқ маъмуриятчили-
гида замонавий ахборот-коммуникация 
технологияларини кенг жорий этишга доир 
қўшимча чора-тадбирлар тўғрисида"ги қа-
рори билан Давлат солиқ қўмитасининг 
Ахборот-коммуникация технологияларини 
ривожлантириш стратегияси тасдиқланган 
эди. Қарор ижросининг таъминланиши на-
тижасида барча ахборот тизимлари ягона 
платформага ўтказилди. Натижада солиқ 
тўловчиларнинг ҳисобот топшириш жа-
раёни 5-7 баробаргача енгиллашиб, инсон 
омили аралашуви 60 фоизга қисқарди, шу-
нингдек, қоғоз шаклидаги ҳужжат ишлари 
ҳам кескин камайди.

Ҳужжатда Business Intelligence ва Big Data 
технологияларини жорий этиш стратегия-
нинг асосий вазифаларидан бири сифатида 
киритилган эди. Бу технологияларнинг жо-
рий этилиши яширин иқтисодиётда хуфиёна 
айланмалар даражасини қисқартириб, солиқ 
солинадиган базани кенгайтирди.

Аҳоли ва бизнес учун қулайликларни 
ошириш, инсон аралашувини камайтириш 
мақсадида солиқ маъмурчилиги жараён-
лари изчил рақамлаштирилмоқда. Маъ-
лумотларни қайта ишлаш маркази ана шу 
йўлда амалга оширилган яна бир йирик 
лойиҳа бўлди. Президентимизнинг 2020 
йил 30 октябрдаги “Яширин иқтисодиётни 
қисқартириш ва солиқ органлари фаолияти 
самарадорлигини ошириш бўйича ташки-
лий чора-тадбирлар тўғрисида”ги фармо-
нига мувофиқ, Давлат бюджетидан ажра-
тилган 100 миллиард сўм эвазига бинолар 
таъмирланиб, узлуксиз электр таъминоти 
қурилмалари, прецизион кондиционерлар, 
катта ҳажмли сервер ва компьютерлар би-
лан жиҳозланди. 

Бу, биринчи навбатда, ахборот тизим-
ларининг самарали ва узлуксиз ишлашини 
таъминлаш, солиқ тўловчиларга электрон 
хизматлар кўламини кенгайтириш, сифа-
тини оширишга хизмат қиляпти. Чунки за-
монавий хизматлардан фойдаланувчилар 
сони жуда тез ортиб бормоқда. 2021 йил-
нинг ўзида солиқ тўловчилар томонидан 
шахсий кабинетдан фойдаланишлар сони 
40,5 миллионтани (2020 йилга нисбатан 
1,3 баробар кўп), юборилган электрон ҳи-
собварақ-фактуралар сони 33,9 миллион-
тани (2020 йилга нисбатан 1,6 баробар 
кўп), онлайн назорат касса машиналари 
орқали рўйхатга олинган чеклар сони 417,4 
миллионтани (2020 йилга нисбатан 4 баро-
бар кўп) ташкил этди. 

Соҳага татбиқ этилаётган рақамли тех-
нологиялар самараси ўлароқ, солиқ тўлов-
чилар билан шахсий кабинетлари орқали 
тўлиқ электрон мулоқот ўрнатилди. Бугун-
ги кунда дунёнинг исталган жойида туриб 
рўйхатдан ўтишдан бошлаб, солиқ маж-
буриятини охиригача тўлиқ бажариш учун 
имкониятлар яратилган. 

Электрон хизматлардан фойдаланиш-
лар сони ўтган 2 йилда 3 баробарга ва 
ўтган йилнинг мос даврига нисбатан 30 
фоизга ошди. Тадбиркорлик субъектлари 
ва фуқароларга кўрсатилган 85,1 миллион-
та  электрон хизматларнинг тўртдан бир 
қисми электрон солиқ ҳисоботларини топ-
шириш ва солиқларни тўлаш билан боғлиқ 
бўлиб, уларни шахсий кабинет ва электрон 
тўлов тизимлари орқали тўлаш ҳажми 22,3 
триллион сўмга етди.

“Е-ijara”, “Е-imtiyoz”, “Қўшилган қиймат 
солиғи тўловчилари”, “Солиқ текширув-
лари”, “Автоматлаштирилган камерал 
назорат тизими”, “Солиқ узилиши коэф-
фициенти”, “K-Savdo” каби янги дасту-
рий маҳсулотлар ишлаб чиқилди. “Soliq” 
мобиль иловасининг функционал имко-
ниятлари кенгайтирилди. Тизимлар ки-
берҳужумдан ҳимояланиши даражаси 
оширилди. Хусусан, киберҳужумларнинг 
олдини олиш бўйича “WAF” дастурий-ап-
парат мажмуасининг татбиқ этилиши ту-
файли ойига тахминан 100 мингдан ортиқ 
ҳужумларнинг олди олинмоқда.

Айни кезда барча ҳисобварақ-фактура-
лар электрон тарзда расмийлаштирилмоқ-
да. Барча тадбиркорлик субъектларининг 
рўйхатга олиш маълумотлари қайта кўриб 
чиқилиб, ундаги хато ва камчиликлар бар-
тараф этилиши, бошқа вазирлик ҳамда 
идоралар маълумотлари билан бирхил-
лаштирилиши таъминланди. 

2022 йилдан бошлаб қўшилган қиймат 
солиғи, айланмадан олинадиган солиқ, ер, 
мол-мулк ва акциз солиқлари Давлат солиқ 
қўмитасида мавжуд электрон маълумотлар 
асосида автоматик равишда шакллантириш 
механизми йўлга қўйилди. Бундан ташқари, 
идораларимизда электрон ҳужжат айланиш 
тизими жорий этилган бўлиб, бугунги кунда 
қарийб 11 минг солиқ органлари ходимлари 
шу тизим асосида ишлаяпти. 

“Янги Ўзбекистон” мухбири
Абдурауф ҚОРЖОВОВ 

ёзиб олди.

Бошланиши 1-бетда

Бошланиши 1-бетда

ЮКСАЛИШНИНГ ЭНГ ҚИСҚА ЙЎЛИ
КУЗАТУВЛАРНИ ЎТКАЗИШ ВАҚТИ 10, 

ҲИСОБОТЛАРНИ ҚАЙТА ИШЛАШ  
2 БАРОБАР ҚИСҚАРДИ

ТЕЗ, ҚУЛАЙ, ИШОНЧЛИ

Нодир ЖУМАЕВ,  
Олий Мажлис Қонунчилик 
палатаси депутати, 
иқтисодиёт фанлари 
доктори, профессор 

Зоҳиджон ЗИЯЕВ,  
Давлат статистика 
қўмитаси раиси ўринбосари

Ҳаётжон НАСРУЛЛОЕВ,  
Давлат солиқ қўмитаси Ахборот-коммуникация 
технологиялари департаменти директори 



Бошланиши 1-бетда

2022 йил 13 июль, 140-сон 3Жараён

Марказий Осиё халқаро институти 
директори Анвар Носиров, Туркма-
нистон ташқи ишлар вазирлиги Хал-
қаро муносабатлар институти рек-
тори Жумамурат Гурбангелдиев ва 
бошқалар ўзбек-туркман ҳамкорлиги-
нинг бугунги ҳолати, мамлакатлари-
миз ўртасида стратегик шерикликни 
янада мустаҳкамлаш истиқболлари, 
Марказий Осиё давлатлари раҳбар-
ларининг маслаҳат учрашувлари 
доирасида ўзаро ҳамкорлик маса-
лалари, икки мамлакат ўртасидаги 
алоқалар кўп асрлик дўстлик, яқин 
қўшничилик ва қардош халқларнинг 
ўзаро ҳурмат тамойилларига асос-
ланган ҳолда фаол ривожланиб бо-
раётганини қайд этди.

Таъкидланганидек, асрлар мобай-
нида тинч, ўзаро келишиб, бир-бири-
ни қўллаб-қувватлаб яшаб келаётган 
икки қардош халқ ўртасидаги муноса-
бат кейинги йилларда янада мустаҳ-
камланди. 

Хусусан, бугунги кунда изчил, ўза-
ро манфаатли хусусият касб этган, 
юқори ўсиш суръатига эга икки қар-
дош мамлакат муносабатининг жорий 
ҳолатига Ўзбекистон Президентининг 
Туркманистонга 2017 йил март ойида 
амалга оширган илк хорижий ташри-
фи мустаҳкам асос яратди. 

Давлат раҳбарларининг қатъий 
сиёсий иродаси ва ўзаро муносабат-
ларнинг янги ёндашувлари туфайли 
сиёсий-дипломатик, савдо-иқтисо-
дий, транспорт-коммуникация, ма-
даний-гуманитар алоқаларни кен-
гайтириш ва мустаҳкамлаш, бутун 

Марказий Осиё минтақасида барқа-
рорлик, тинчлик ва жадал тараққиёт-
ни янада ривожлантиришга хизмат 
қилди.

Айни пайтда юртимизда фаолияти 
Республика туркман маданий марка-
зи томонидан мувофиқлаштирила-
диган 6 та туркман маданий маркази 
мавжуд.

Мамлакатларимиз муносаба-
тида савдо-иқтисодий ҳамкорлик 
ҳал қилувчи аҳамият касб этади. 
Ўзбекистон ва Туркманистон Пре-
зидентларининг оқилона сиёсати, 
саъй-ҳаракатлари туфайли савдо 
ҳажмини ошириб бориш бўйича 
белгиланган аниқ вазифалар иж-
роси ўз самарасини бермоқда. Ху-
сусан, 2016 йил ўзаро савдо-сотиқ 
кўрсаткичи 200 миллион доллар-
дан сал зиёдроқни ташкил этган 
бўлса, 2021 йил якунида бу рақам 
902 миллион долларга етди. Қайд 
этиш жоиз, маҳсулот айирбошлаш 
ҳеч қачон бундай даражага кўта-
рилмаган.

Яна бир эътиборли жиҳат. Ўзбек-
лар ва туркманлар мислсиз бой мада-
ний ва илмий меросни, анъаналарни 
асраб-авайлаб келаётган халқлар-
дир. Буюк адиб ва мутафаккирлар 
Алишер Навоий ва Махтумқули ижо-
ди халқларимизнинг умумий қад-
риятидир. Икки халқнинг мустаҳкам 
дўстлиги, ҳамжиҳатлиги ва маданий 
яқинлиги рамзи сифатида Тошкент 

шаҳрида бетакрор туркман шоири, 
файласуфи ва мумтоз адабиёт на-
мояндаси Махтумқули номидаги кўча 
бошида унинг тимсоли туширилган 
барельеф қад кўтарди, “Ашхобод” 
боғи очилди, Ўзбек–Туркман дўстлик 
уйи муассасаси ва Хоразм вилоятида 
“Улли ҳовли” мажмуаси ишга туши-
рилди. Ўз навбатида, Туркманистон 
пойтахтида Махтумқули кўчаси билан 
кесишадиган Алишер Навоий кўчаси 
очилди, Ашхобод шаҳрида “Тошкент” 
боғи барпо этиляпти.

Ўзбекистонда яшаётган туркман-
лар ўз миллий маданияти, анъана 
ва урф-одатларини ривожлантири-
ши учун барча шароит яратилган. Бу 
жараёнда икки халқ ўртасидаги ма-
даний алоқаларни мустаҳкамлашга 
беқиёс ҳисса қўшадиган халқ дипло-
матиясига муҳим ўрин ажратилган. 
Республикамизда туркман халқининг 
маданияти ва анъаналарини асраб-
авайлаш, тарғиб этиш мақсадида 
туркман миллатига мансуб аҳоли зич 
яшайдиган мўъжаз ҳудудларда шерик 
ташкилотлар билан биргаликда мада-
ний-маърифий тадбирлар уюштирил-
моқда. Жумладан, туркман ёшларини 
ҳар томонлама қўллаб-қувватлашга 
қаратилган турли лойиҳалар амалга 
оширилмоқда. 

Ўзбекистон ва Туркманистон му-
носабатларида БМТ шафелигида 
халқаро ҳамжамият томонидан қабул 
қилинган кенг кўламли ва узоқ муд-
датли стратегиялар, концепциялар 
ва дастурларни амалга оширишда 
ёндашувларнинг яқинлиги муҳим 
аҳамиятга эга. Томонларнинг қўшни 
Афғонистонда тез орада фуқаролар 

тинчлиги ва тотувлигига  эришиш 
учун ҳар томонлама кўмаклашишга 
тайёрлиги, айниқса, муҳим аҳамият 
касб этади.

Бу жараёнда томонлар мазкур 
мамлакат билан савдо-иқтисодий, 
транспорт-логистика ва энергетика 
алоқаларини сақлаб қолиш, инфра-
тузилма лойиҳаларини амалга оши-
риш, шунингдек, Афғонистон халқига 
БМТнинг марказий мувофиқлашти-
рувчи роли доирасида ҳар томонла-
ма халқаро гуманитар кўмак бериш 
зарурлиги борасида умумий тушун-
чага эга.

Бир сўз билан айтганда, Ўзбекис-
тон — Туркманистон муносабати ху-
сусиятлари минтақавий савдони ри-
вожлантириш, транзит-транспорт ва 
энергетика соҳасидаги салоҳиятни 
юзага чиқариш, шунингдек, минта-
қавий барқарорлик ва хавфсизликни 
таъминлаш каби йўналишларда ман-
фаатлар яқинлашуви ўсиб боришида 
намоён бўлмоқда. 

Анжуманда расмий Тошкент ва 
Ашхободнинг нафақат икки томон-
лама алоқаларни янада мустаҳ-
камлашдан, балки Марказий Осиё 
минтақасининг барқарор ривожлани-
ши таъминланишидан манфаатдор-
лиги қайд этилди.

Лутфулла СУВОНОВ,
“Янги Ўзбекистон” 

мухбири

Яна ҳар сафар янги қиёфа касб этган 
жамиятимизда хотин-қизларга қарати-
лаётган юксак эътибор ҳақида мулоҳа-
за юритганимизда, аёл зотини улуғлаш 
Аллоҳга хуш ёқувчи амаллардан эка-
нига ишонамиз. Бежиз эмас, муқаддас 
Қуръони каримнинг энг катта суралари-
дан бири — “Нисо”, яъни “Аёллар”, деб 
аталади. Бу сурада Яратганнинг ўзи 
инсонларни аёлларга адолатли муно-
сабатда бўлишга даъват этади.

Шундай экан, янги Ўзбекистонда хо-
тин-қизлар сиёсатига дахлдор ҳар бир 
саъй-ҳаракатни фақат олқишлаш мум-
кин. Бугун ким билан суҳбатлашманг, у 
хоҳ уйда ўтирган она бўлсин, хоҳ тад-
биркор, хоҳ ижтимоий ҳимоядан баҳра-
манд аёл бўлсин, барчаси шу фикрни 
айтади.

Мана шу одил йўл янги Ўзбекистон-
нинг тараққиёт стратегияси тўртинчи 
йўналиши — адолатли ижтимоий 
сиёсат юритиш, инсон капиталини 
ривожлантириш мақсадларида ҳам ўз 
аксини топган. Эътибор берсак, шу йў-
налишдаги 34 та мақсаднинг ҳаммаси-
да фаровон оила, соғлом фарзандлар 
тарбияси, хотин-қизлар ижтимоий ҳи-
мояси, одамларимиз турмуш шароити-
ни яхшилаш асоси бўй кўрсатади.

Бундан англашиладики, биз тўғри ва 

мақсадли йўлдамиз. Энди вазифамиз 
катта марраларни забт этиш. Демак, 
янги ва ҳаётий эҳтиёж билан йўғрилган 
ислоҳотларни амалга оширишга ҳуқу-
қий асос ҳам яратишимиз керак. Шу 
маънода, “Ҳаракатлар стратегияси-
дан — Тараққиёт стратегияси сари” 
қадам қўйганимизнинг ўзи катта натижа 
эканини эътироф этиш ўринли бўлади.

Мушоҳада қилиб кўрсак, замонлар 
оша инсоният яшаш тарзи ва тутумла-
ри ўзгара борганини кўрамиз. Бу табиат 
кучи, тамаддун эҳтиёжи. Шунга монанд 
жамиятдаги қонунлар, яшаш формуласи, 
қарашлар ва мақсадлар ҳам такомил-
лашиб бораверади. Бугун ҳам шундай. 
Халқимиз янги давр, янги тараққиёт бос-
қичига қадам қўйди. Ҳаётимизни ўзимиз 
орзу қилгандек яхши томонга ўзгартириш 
мақсадимиз бор. Бу йўлда ўтган 6 йил да-
вомида кўп яхши ютуқларни қўлга кирит-
дик, албатта. Лекин ислоҳотлар тўхтаб 
қолмаслиги керак. Ҳаётий зарурат, табиат 
қонуни шуни талаб қилади.

Конституциявий ислоҳотлар ҳам биз-
ни эзгу мақсадлар сари бошлайдиган 
муҳим қадам, ҳал қилувчи аҳамиятга 
эга жараёндир. Айтиш жоизки, қонун 
устувор давлат, оила ва маҳалла инс-
титутининг ўрни барқарор жамият доим 
гуллаб-яшнаган, дунёда обрў билан ўз 
мавқеига эга бўлган. Шундай экан, янги 
Ўзбекистоннинг тараққиёт стратегия-
сида белгиланган кенг кўламли вази-
фалар мамлакатимиздаги туб ислоҳот-
ларга мос янги конституциявий-ҳуқуқий 
муҳитни яратишни тақозо этмоқда.

ТАРАҚҚИЁТ ЙЎЛИ

ИНСОН ¯АДР ТОПГАН, АЁЛ ЭЪЗОЗЛАНГАН, 
ЁШЛАРНИНГ ЁРУ¡ КЕЛАЖАГИ 

КАФОЛАТЛАНГАН ЮРТДА ЯШАШ САОДАТИ
Зуҳра МИРҒОЗИЕВА,
Тошкент вилояти ҳокими ўринбосари,
Оила ва хотин-қизлар бошқармаси бошлиғи

Бугун Конституциявий қонун лойи-
ҳаси кенг жамоатчилик, халқимиз му-
ҳокамасида бўлиб турибди. Бу қонун 
лойиҳаси юртимиз ижтимоий-иқтисодий 
ривожланишининг ҳуқуқий асосларини 
янада такомиллаштиришга хизмат қи-
лишига шубҳа йўқ. 

Эътиборли жиҳат, мазкур қонун ло-
йиҳасини тайёрлашда, яъни Конститу-
цияга ўзгартиш ва қўшимчалар кири-
тишда миллий қонунчилик, қадриятлар 
ва ҳуқуқни қўллаш амалиёти, ўзбек 
давлатчилигининг тарихий тажрибаси 
инобатга олинди. Энг муҳими, инсон-
нинг асосий ҳуқуқ ва эркинликларини 
таъминлаш соҳасидаги халқаро стан-
дартлар назардан қолдирилмади. Де-
мак, биз ҳуқуқий, ижтимоий, дунёвий 
демократик давлатни барпо этиш йў-
лидамиз. 

Яна бир жиҳатни эътибордан четда 
қолдирмайлик. Конституциявий туза-
тишлар, биринчи навбатда, жамият-
нинг турли ижтимоий қатламига мансуб 
бўлган фуқароларнинг муайян шахсий, 
ижтимоий, иқтисодий, сиёсий, маданий, 
экологик ҳуқуқ ва манфаатларини ка-
фолатли таъминлашга, ҳимоя қилишга 
қаратилган тўғридан-тўғри ишлайдиган 
нормаларга айланади. Унда асосий 
кафолат — фуқароларимизнинг ҳу-
қуқ ва эркинликларини таъминлаш 

давлатнинг олий мақсади сифатида 
намоён бўлади.

Мен бугун давлат хизматчисиман. 
Шу билан бирга, аёлман. Аёл сифатида 
муносиб яшашга, жамиятнинг тенг ҳу-
қуқли аъзоси бўлишга, фарзандларим 
камолини, бахт билан кафолатланган 
ёруғ келажагини кўришга ҳақлиман. Шу 
боис, янгиланаётган Конституциямиз-
нинг ана шу жиҳатларига бефарқ бў-
лолмайман.

Конституциявий қонун лойиҳасида 
ҳомиладорлиги ёки боласи борлиги 
сабабли аёлларни ишга қабул қи-
лишни рад этиш, ишдан бўшатиш ва 
уларнинг иш ҳақини камайтириш та-
қиқланиши айтилмоқда.

Бу — энди ҳеч бир аёл қалбида эр-
танги кунига нисбатан шубҳа-гумон, 
ҳадик бўлмайди, дегани. Ҳар бир она 
соғлом фарзандни дунёга келтиради, 
дегани. Соғлом фарзандлар эса биз-
нинг, ватанимизнинг қудратли эртаси, 
дегани. 

Нима учун шундай хулосага келяп-
миз? Сир эмас, шу пайтга қадар кўп 
ташкилотлар хотин-қизларни ишга 
олишга шошилмаган. Аёлларга нисба-
тан “Ҳомиладор эмас эканми, шундай 
бўлса, бугун ишга кириб, эртага “дек-
ретга” чиқиб олади, ортиқча пул тўла-
ганимиз қолади”, деган қараш борлиги 
ҳам очиқ ҳақиқат-ку! Олий таълимни ту-
гатиб келган қизларга эса, “Ҳа, бу ишга 
кириши билан эрга тегиб кетади, ке-
йин иш бермайди”, деган яширин важ-
лар ҳам учраб туради.

Энди мана шу номақбул амалиётга 
конституциявий даражада барҳам бе-
рилиши, албатта, ўзбекистонлик аёл-
ларни, уларнинг яқинлари ва фарзанд-
ларини ҳам хурсанд қилиши табиий. 

Конституцияда мажбурий меҳ-
натдан ва болалар меҳнатининг энг 
ёмон шаклларидан фойдаланиш 
тақиқланади ҳамда бу қонунга кўра 
жавобгарликка сабаб бўлади, де-
йилмоқда.

Янги Ўзбекистонда мажбурий меҳ-
нат ва болалар меҳнатига барҳам бе-
рилганига ҳам бир неча йил бўлди. 
Пахта даласидан бери келмайдиган ёш 
авлод бугун фақат билим эгаллаш, юр-
тимиз тараққиётига ҳисса қўшиш билан 
машғул. Кўча супуриш, дарахтларни 
оқлашга вақт сарфлаб, кунни надомат 
билан ўтказиб келган ўқитувчи-мураб-
бийларнинг ҳозир ўз масъулиятидан 
бошқа ўйи йўқ.

Бугун эса уларнинг ҳақ-ҳуқуқлари ва 
асосий вазифасини Конституция мақо-
мига кўтариб чиқиш арафасидамиз. Бу 
асос бизни кўп ёруғ манзиллар сари 
элтиши, иштиёқ билан киришганимиз — 
Учинчи Ренессанс ҳодисасига кенг ҳуқу-
қий йўл очиши шубҳасиз.

Конституциямизга оила институтини 
мустаҳкамлашга қаратилган ўзгартиш 
ва қўшимчалар ҳам киритилмоқда. 

Жумладан, “Никоҳ аёл ва эркакнинг 
ихтиёрий розилигига ва тенг ҳуқуқ-
лилигига асосланади”, дейилади. Бу 
ўзгартириш жуда катта ижтимоий аҳа-
миятга эга бўлиб, замирида халқимизга 
хос миллий-ахлоқий қадриятларни улуғ-
лаш туйғуси мужассам. 

Дунёнинг кўплаб мамлакатларида 
бир жинслилар никоҳига йўл қўйилаёт-
ган бугунги давр миллат маънавияти, 
улуғ қадриятларимизни конституция-
вий қонунимиз ҳимоя қилиши лозим-
лигини кўрсатмоқда. Қолаверса, бу-
гунги куннинг долзарб муаммоларидан 
бири оилавий келишмовчиликлар, эр 
томонидан аёлга нисбатан тазйиқ ва 
зўравонликларни бартараф этишга ай-
нан шу ўзгартириш орқали ечим топиш 
мумкин. Яъни никоҳ икки томоннинг 
қатъиян тенг ҳуқуқлилигига асослани-
ши қонун орқали мустаҳкамланиши, 

фуқароларнинг қонун олдидаги ўз маж-
бурият ва вазифаларини жисмоний 
шахс сифатида ҳис этишига туртки бў-
лади.

Бугун ҳар бир оила давлатимиз 
 эътиборида. Ўзгаришлар шукуҳини 
ўз ҳаётида сезмаган бирор-бир фуқа-
ро йўқ. Зеро, мақсадимиз ҳам шу — 
 Президентимиз таъбири билан айтган-
да, янги Ўзбекистонни ўз ҳаётидан 
рози, бахтли инсонлар мамлакатига, 
ҳар томонлама ривожланган ижти-
моий маконга айлантириш.  

Шундай экан, бошланган бу ишла-
римиз энди конституциявий даражада 
мустаҳкамланади ва шу ҳуқуқий асос 
билан янги мақсадларимизни амалга 
оширамиз.

Конституциявий қонун лойиҳасида 
давлат оиланинг тўлақонли ривож-
ланиши учун зарур бўлган ижтимоий 
ва иқтисодий шароитларни яратиши, 
кўп болали оилаларга қонунга му-
вофиқ имтиёзлар ва ижтимоий ка-
фолатлар берилишини таъминлаши 
кўзда тутилган.

Бу оиланинг жамият ва давлат ри-
вожидаги фаол ўрнини тўғри баҳолаш 
имконини беради. Демак, соғлом ва 
мустаҳкам муносабатларга таянган 
 оилалар замонавий барқарор жамият 
пойдевори сифатида фаровонлашади. 
Бир сўз билан айтганда, янги Ўзбекис-
тон миллий қадриятларни асраб-авай-
лайди, оила деб аталмиш муқаддас 
даргоҳнинг униб-ўсиши, гуллаб-яшнаши 
учун хизмат қилади. 

Мамлакатнинг порлоқ келажаги 
 оиладан қўр олади. Боиси, бу муборак 
ошёнда соғлом фарзанд камол топади, 
топиши керак. Шу ҳақиқат бизнинг Конс-
титуцияда ўз аксини топаётгани ҳам 
барчамизни қувонтиради. Яъни Асосий 
қонунимизда бола манфаатлари алоҳи-
да эътиборга олинган. 

Жумладан, ота-оналар ва уларнинг 
ўрнини босувчи шахслар ўз болаларини 
вояга етгунига қадар боқиши, улар-
нинг тарбияси, таълими, соғлом, тў-
лақонли ва уйғун камол топиши тўғ-
рисида қайғуриши шартдир.

Ўйлаб қарасак, бугунги таҳликали 
замонда фарзандларни соғлом тар-
биялаш, ҳеч кимдан кам қилмасдан 
вояга етказиш ҳаммамиз учун ғоят му-
ҳим вазифа бўлиб қолмоқда. Глобал-
лашув шиддати ота-оналар, тажриба-
ли устозларни ҳам шошириб қўяётгани 
бор гап.

Яна бир гапни айтмасак бўлмас. 
Дунё барига гувоҳ: оч-юпун болалар 
камми, уларнинг ота-оналари фарзанди 
оч қолмаслиги учун ҳар тақдирга тайёр.  

Шундай мураккаб шароитда ўзимиз-
даги шароитни, тинчлик-омонликни, 
хотиржамликни кўриб, фақат шукр қи-
ламиз. Эндиги навбат эса бу муҳитни — 
келажак тарбиясини Конституция мод-
далари билан мустаҳкамлашга келди.

“Болалар манфаатлари, болалар-
нинг тўлақонли, жисмоний, ақлий ва 
маданий ривожланиши учун барча 
шарт-шароитларни яратиш давлат 
сиёсатининг энг муҳим устувор йўна-
лишидир”.

Давлат сиёсатининг энг муҳим усту-
вор йўналиши, дейилмоқда. Шу ўринда 
давлатнинг боши — фарзанд, деган 
мақол ёдга тушади. Бунда “давлат”ни 
бойлик маъносида ҳам, ўз фуқарола-
рининг ижтимоий-сиёсий ҳуқуқларини 
ҳимоя қилувчи мустақил мамлакат си-
фатида ҳам қабул қилгимиз келавера-
ди. Хуллас, болаларимизнинг ёруғ кун-
лари, фаровон ҳаёти ҳам Конституция 
мақомида кафолатланмоқда.

Қонун лойиҳасидаги қувонарли жи-
ҳатлардан яна бири, маҳалла институ-
тини такомиллаштириш, унинг давлат 
ва жамият ижтимоий-сиёсий ҳаётидаги 
ўрнини мустаҳкамлашдир.

Киритилаётган ўзгартишга мувофиқ, 
маҳаллалар давлат ҳокимияти ор-
ганлари тизимига кирмайди ва ўз ва-
колати доирасида мустақилдир. Дав-
лат маҳаллалар фаолиятини амалга 
ошириш учун зарур шарт-шароитлар 
яратади, уларга қонунчиликда бе-
рилган ваколатларни амалга ошири-
ши учун кўмаклашади.

Аҳолининг турмуш шароити, ижти-
моий аҳволи чуқур ўрганиладиган, ўз 
навбатида, ислоҳ этишга кўмаклаши-
ладиган жой маҳалладир. Маҳалланинг 
мустақиллиги, ҳокимият органлари ти-
зимига кирмаслиги унинг жамият ҳаё-
тида мустақил институтлигини яна бир 
бор исботлайди. 

ХАЛҚАРО АНЖУМАН

Ўзбекистон — Туркманистон:

ҲАМКОРЛИКНИНГ  
ЯНГИ ТАРИХИЙ 

БОСҚИЧИДА РИВОЖЛАНИШ 
ИСТИҚБОЛЛАРИ

Бугунги кунда аҳолининг кўплаб муаммоси маҳалланинг ўзида ечим топмоқда. 
Бунда маҳаллага берилаётган ваколат ва имкониятлар муҳим асос бўлаётир. Ху-
сусан, Оила ва хотин-қизлар давлат қўмитаси вакили ҳисобланган хотин-қизлар 
фаолларининг “маҳаллабай” ва “хонадонбай” тизимда самарали иш олиб бори-
шида ҳам катта маъно бор. Чунки хотин-қизлар муаммоларини, уларнинг орзу-ўй-
лари, режаларини, аввало, маҳаллаларда янги иш бошлаган хотин-қизлар фаоли 
билади ва биринчи бўлиб ёрдамга келади. 

Шу тариқа, давлатнинг икки қаноти бўлмиш оила ва маҳалла ҳар томонлама 
ҳуқуқий жиҳатдан қўллаб-қувватланиши келгусида кучли стратегик позицияга эга 
ҳокимият ривож топишига асос бўлади.

Бир сўз билан айтганда, Конституциямизда “Инсон қадри учун” тамойилига 
асосланган ислоҳотлар натижасида келгусида аҳолининг ижтимоий ҳимояга муҳ-
тож қатлами, ногиронлиги бўлган ва кўп болали оилаларни қўллаб-қувватлаш кў-
лами кенгайиб, бу борада мустаҳкам тизим яратилади.  

Ҳар сафар бугунги ҳаётимиз ҳақида ўйласам, хотин-
қизлар, ёшлар билан гаплашсам, улар ўз оиласидаги, 
шахсий ҳаётидаги яхши ўзгаришларни мароқ билан айтиб 
берса, хаёлимдан шу гап ўтади: “Барча орзу-ниятларимиз, 
интилишимиз, эзгу амалларимиз, машаққатли меҳнатимиз, 
кечани-кеча, кундузни-кундуз демасдан амалга ошираётган 
саъй-ҳаракатларимиз — ҳамма-ҳаммаси бизга катта умид 
билан боқиб турган халқимиз учундир. Бу борада ижтимоий 
йўналишдаги ислоҳотларимиз алоҳида аҳамиятга эга, 
албатта”. Ҳа, бу Президентимиз қатъий таъкидлаган 
гаплар. Юртимизда амалга оширилаётган катта ва халқчил 
ислоҳотларнинг бош асоси.

Тупроқ сифати масаласини кун 
тартибига қўйиш кўпчилик учун эриш 
туюлиши мумкин. Аммо бу аллақачон 
глобал муаммолардан бирига айлан-
ган. БМТнинг сўнгги беш йилликдаги 

таҳлилларига кўра, ҳозирга қадар Ер 
шарининг 40 фоиз тупроғи ўз сифатини 
йўқотган. Инсоннинг ерга нотўғри муно-
сабати тупроқ унумдорлигини пасайтир-
ган, бу эса ернинг карбонат ангидридни 
тутиб қолиш хусусиятини ўлдириб, тур-
лар йўқолишига олиб келмоқда. Чўлла-
ниш, ер деградацияси ва қурғоқчилик 
каби муаммолар дунё аҳолисининг са-
ломатлиги ва фаровонлигига ҳам жид-
дий хавф соляпти.

Қишлоқ хўжалиги ерларининг ҳола-
тини яхшилаш, тупроқ унумдорлигини 
ошириш юртимизда ҳам муҳим маса-
лалардан бири. Айниқса, бунга давлат 
сиёсати даражасида эътибор берилаёт-
ган, иқтисодиёт ривожланиши агро-ин-
дустриал йўналиш билан чамбарчас 
боғлиқ бўлган ҳозирги шароитда тупроқ 
унумдорлигини муҳофаза қилишнинг 
ҳуқуқий муаммоларини ўрганиш, улар-
нинг ечимини топишда амалиёт мате-
риаллари асосида чуқур илмий-назарий 
мушоҳадага асосланган таклифлар иш-
лаб чиқиш, хулосалар бериш зарурати-
ни вужудга келтиради.

Президентимизнинг жорий йил 10 
июнь куни қабул қилинган “Ерлар дегра-
дациясига қарши курашишнинг самара-
ли тизимини яратиш чора-тадбирлари 
тўғрисида”ги қарори бу борадаги яна 
бир ҳуқуқий асос бўлди. Мазкур ҳужжат 
атроф-муҳитнинг барқарор фаолияти-
ни таъминлаш, табиий экологик тизим-
ларни муҳофаза қилиш, тупроқлардан 
самарали ва эҳтиёткорлик билан фой-
даланиш, уларнинг сифати ва унум-
дорлигини сақлаш ҳамда тупроқларни 
салбий таъсирлардан ҳимоя қилишга 
эътиборни кучайтиради. 

Тупроқ таназзули: 
оқибатлари аянчли бўлиши 

мумкин

Ана энди тупроқ сифатининг қишлоқ 
хўжалиги ва озиқ-овқат етиштиришдаги 
аҳамиятига тўхталамиз. Ер табиий ре-
сурслар ичида алоҳида мақомга эга. У 
қишлоқ хўжалигида асосий ишлаб чиқа-
риш воситаси бўлиб, ундан фойдаланиш-
ни тўғри ташкил этиш айнан тупроқ муҳо-
фазасини иқтисодий-ҳуқуқий, ташкилий 
жиҳатдан таъминлашни англатади. 

Қолаверса, унумдор тупроқ — сер-
ҳосил ва сифатли маҳсулот дегани. 
Деҳқон қанча кўп ҳосил олса, даромади 
шунча ошиб бораверади. Демак, туп-
роқ сифатининг яхши бўлиши аҳоли-
ни иш билан таъминлашга ҳам хизмат 
қилади. 2022-2026 йилларга мўлжал-
ланган Янги Ўзбекистоннинг тараққиёт 
стратегиясида деҳқон, фермерлар да-
ромадини камида 2 баравар ошириш, 
қишлоқ хўжалигининг йиллик ўсишини 
камида 5 фоизга етказиш белгиланган. 
Бунга, аввало, қишлоқ хўжалигини ил-
мий асосда ва интенсив ривожланти-
риш ҳисобига эришилади. Тупроқ унум-
дорлигини ошириш эса катта илмий 
жараёндир.

Тупроқ деганда, кўпинча ернинг фа-
қат устки қатлами тушунилади. Аммо у 
тупроқ пайдо қилувчи жараён таъсири-
да ўзгарган ва морфологик белгилари-
га қараб она жинсдан фарқ қиладиган 
маълум қалинликдаги қатламдир. Туп-
роқ сувни сақлайди ва фильтрлайди, 
иқлим ўзгаришларига қарши курашиб, 
мослашишга ёрдам беради. 

Инсоният озиқ-овқат ишлаб чиқаришнинг барча илғор 
технологияларини қўллаяпти. Айниқса, сифатли маҳсулот 
етиштириш, ҳосилдорликни ошириш, дунё бозорини экологик 
тоза озиқ-овқат билан таъминлашга қаратилган чора-
тадбирлар кун сайин фаоллашмоқда. Улар орасида бир қарашда 
кўзга кўринмаса-да, ғоят муҳим бир масала бор — бу тупроқ 
сифати ва унумдорлигини ошириш. Бунга эришмасдан туриб, 
бугунги кундаги долзарб озиқ-овқат хавфсизлигини тўлақонли 
таъминлаш қийин. 

Аммо инсоният ердан доим ҳам тўғри 
фойдаланмайди. Айниқса, ўтган асрда 
олиб борилган нотўғри қишлоқ хўжали-
ги амалиётлари, ер таркибидаги орга-
ник моддаларни йўқ қиладиган доимий 
шудгорлаш ишлари тупроқ эрозиясини 

кучайтирди. Қолаверса, саноат манба-
лари, шаҳар чиқиндилари, канализация 
лойлари, кончилик ва эритиш манбала-
ри, ўрмонларнинг кесилиши ва бошқа 
антропоген омиллар таъсирида тупроқ-
нинг ифлосланиши ортиб борди. 

Ердан хўжасизларча фойдаланиш, 
унга меъёридан ортиқ кимёвий ўғитлар 
ишлатиш оқибатида “ер деградацияси”, 
“ер эрозияси”, “ер таназзули”, “ерлар-
нинг шўрланиши”, “ер чўлланиши”, “ер 
қурғоқчилиги”, “ернинг ботқоқланиши”, 
“тупроқ унумдорлигининг пасайиши”, 
“ер зичлашиши” каби иборалар пайдо 
бўлди. Булар орасида ер деградацияси, 
айниқса, долзарб масалалардан бири 

саналади. Хўш, ер деградацияси ўзи 
нима ва унинг салбий оқибатлари нима-
ларда кўринади?

Ер сифатининг ёмонлашиш жараё-
ни ва ҳосилдорлигининг пасайиши 
ерлар деградацияси, дейилади. Бош-
қача айтганда, деградация ҳаёт ун-
сурлари камайган тупроқдир. Бунинг 
натижаси ер таркибининг бузилиши, 
шўрланиши ва саҳролашишида акс 
этади. Ҳозир бу мамлакатимиз қиш-
лоқ хўжалигидаги экологик муаммо-
лардан биридир.

Ер деградацияси тупроқ функцияси-
ни ўзгартирувчи, унинг хоссалари сони 
ва сифатини камайтирувчи, унумдорли-
гини пасайтирувчи ва йўқотувчи жараён-
лар мажмуасидир. Қурғоқчил иқлим ша-
роитида ер деградацияси кўп ҳолларда 
чўлланиш жараёнига ўтиб кетади, яъни 
ҳосилдор ер саҳрога айланади.

Минг афсуски, ҳозирга келиб глобал 
ер ресурсларининг 40 фоизга яқини 
таназзулга учраган. Инсониятнинг ерга 
таъсири шу қадар кенгайиб боряптики, 
натижада ер ўзининг муҳим функцияла-
рини бажаришдан тўхтаб, яроқсиз ҳолга 

келиб қолмоқда. Аҳоли сонининг ўсиб 
бориши эса озиқ-овқат маҳсулотлари 
ишлаб чиқариш ҳажмини тахминан 60 
фоизга ошириш зарурлигини кўрсатяп-
ти. Демак, тупроқ унумдорлигини ошир-
масдан, серҳосил ерлар қисқаришининг 

олдини олмасдан туриб, бу натижага 
эришиб бўлмайди. Бунинг учун илм-
фан ва илғор технологияларни янада 
кўпроқ қўллаш талаб этилади.

Ер ҳосил бермай қўйса...

Давлатимиз раҳбарининг юқорида 
қайд этилган қарори билан Қишлоқ 
хўжалиги вазирлигига ерлар деграда-
циясига қарши курашиш бўйича вази-
фалар юклатилиб, махсус департа-
мент ташкил этилди. Вазирлик ерлар 
чўлланиши, уларни тиклаш, экинлар-
ни алмашлаб экиш, ўрмонлар барпо 
этишни мониторинг қилади, ерлар 

деградацияси жараёнлари билан кура-
шиш соҳасида ягона давлат сиёсатини 
юритади. Ушбу қарор асосида Қишлоқ 
хўжалигида билим ва инновациялар 
миллий марказининг Тупроқшунослик 
ва агрокимё илмий-тадқиқот институти 
қайтадан Тупроқшунослик ва агрокимё-
вий тадқиқотлар институти, деб ном-
ланди ва Қишлоқ хўжалиги вазирлиги 
тасарруфига ўтказилди. Эндиликда 
институт фаолияти янада кенгаяди. 
Айни пайтда 150 га яқин тадқиқотчимиз 
зиммасида ер деградацияси ва чўлла-

ниши, шу жумладан, ерларни тиклаш, 
рекультивация ва мелиорация тадбир-
лари, қишлоқ хўжалиги экинларини ал-
машлаб экиш соҳасидаги тадқиқотлар 
кўламини чуқурлаштириш, деградация 
жараёнларининг олдини олишга қара-
тилган илмий ишланмалар, мутахассис 
тавсияларини ишлаб чиқиш ва ама-
лиётга татбиқ қилишдек кўламли ва 
масъулиятли вазифалар турибди.

Бинобарин, бугунги кунда чўлла-
ниш дунёнинг кўплаб мамлакатларига 
таҳдид солмоқда. Ачинарлиси, бу кўп 
жиҳатдан инсон омилига боғлиқ бўлиб, 

 табиатдан аёвсиз фойдаланиш оқибати-
да тупроқ ва шамол эрозияси чўлланиш 
жараёнларини янада тезлаштиряпти. 
БМТнинг Озиқ-овқат ва қишлоқ хўжали-
ги ташкилоти (ФАО)нинг баҳолаш нати-
жаларига кўра, ҳозир барча ерларнинг 
учдан бир қисми тупроқ эрозияси, яъни 
нураш, гермитизациялашув (зичлаши-
ши), тупроқнинг шўрланиши, тупроқдан 
органик ва озиқ моддаларининг ювилиб 
кетиши, ернинг ифлосланиши ва бошқа 
жараёнлар таъсирида таназзулга учра-
моқда. Бунинг асосий сабаби сифатида 
эса инсонларнинг ер ресурсларидан 
нотўғри ва ноўрин фойдаланиши кўрса-
тиляпти.

Грузиядаги UGA университети туп-
роқшунос олими Жулиа Гаскиннинг ай-
тишича, сўнгги 150 йил ичида дунёдаги 
тупроқлар ўзининг унумдорлигини таъ-
минловчи асосий қурилиш блоклари-
нинг ярмини йўқотди. Энди буни тиклаш 
учун кўп вақт талаб этилади. Маълумот-
ларга қараганда, 1 сантиметр ер ўзини 

тиклаши учун 1000 йил вақт сарфла-
ниши мумкин. Дунёдаги ерларнинг 40 
фоизи ҳалокатга учрагани, бунинг усти-
га табиий ресурсларга инсоннинг таъ-
сир босими ошиб бораётганини ҳисобга 
олсак, инсоният ҳалокат ёқасида. Агар 
зудлик билан муаммони ҳал қилишнинг 
янги ечимлари жорий қилинмаса, ҳай-
далган ва унумдор ерларнинг умумий 
майдони 2050 йилга бориб кескин қис-
қариб кетиши мумкин.

Барча ҳаракатлар тупроқ 
унумдорлигини асраб 
қолишга қаратилган

Тупроқ деградацияси тупроқлар 
таркибидаги фойдали микроорганизм-
лар популяцияларининг камайиб кети-
шида ҳам кўринади. Бундан бир неча 
ўн йиллар аввал юртимиз тупроқлари 
микроорганизмларга бой бўлган бўл-
са, ҳозир ундай дея олмаймиз. Собиқ 
иттифоқ давридаги ўзига хос усулда, 
айрим ҳолларда, ғайриилмий тарзда 
ёки илмий исботларсиз тизимлашти-
рилган қишлоқ хўжалиги йиллар ўти-
ши билан улкан иқтисодий ҳамда эко-
логик муаммоларни келтириб чиқарди. 

Қишлоқ хўжалиги менежментидан 
бошлаб турли экин навларини жойлаш-
тириш, ўғитлаш ва касалликларга қар-
ши курашишнинг илмий асосланмаган 
усуллари охир-оқибат ҳосилдорликнинг 

кескин камайиши, тупроқларнинг бузи-
лиши, ҳар хил касалликларнинг кўпайи-
ши ортидан ҳосилнинг камайишига олиб 
келди. Бу борада, айниқса, турли-туман 
минерал ўғитлар ва агрозаҳарларнинг 
ҳаддан ташқари кўп қўлланилиши Ўз-
бекистон тупроқларининг биологик ва 
агрокимёвий хусусиятларига салбий 
таъсир кўрсатмай қолмади. Ўсимликлар 
ривожланишида муҳим ўрин тутадиган 
микроорганизмлар камайди. 

Сўнгги статистик маълумотларга 
кўра, юртимиздаги суғориладиган ер 
майдонларининг 47 фоизи турли дара-
жада шўрланган тупроқлардан иборат. 
Афсуски, деҳқонни оғир аҳволга солиб 
қўядиган “шўр” муаммосига ҳали ҳам 
ечим топилганича йўқ. Аммо бир нарса 
қувонарли, охирги йилларда мамлакати-
мизда барча соҳалар қатори қишлоқ хў-
жалигини ривожлантириш янги босқичга 
чиқди. Соҳа илм-фан асосида ўрганил-
япти, мавжуд муаммолар эса энг илғор 
технологиялар орқали ҳал этилмоқда. 

Одамларнинг ерга бўлган муносабати 
кун сайин ўзгармоқда. Бугунги кластер 
ва деҳқон-фермерлар ўз ерларининг 
унумдорлигини ошириш орқали қишлоқ 
хўжалиги маҳсулотлари етиштириш ҳаж-
мини кўпайтиришга ҳисса қўшяпти. Соҳа 
олимлари янги инновацияларни яратиш 
ва амалиётга қўллаш йўлида тинимсиз 
изланяпти. Мутахассислар ер эгаларига 
тупроқда кечадиган деградация жараён-
лари ва уларнинг олдини олиш, унумдор-
лигини сақлаш ва оширишга қаратилган 
агротехник, агромелиоратив тадбирлар-
ни қўллаш бўйича мунтазам тавсиялар 
бериб бормоқда. Бунинг учун алоҳи-
да агрохизматлар марказлари ташкил 
 этиляпти.

Умуман, ердан самарали, оқилона 
фойдаланиш бугун ва келажак талаб қи-
лаётган заруратдир. Юқорида қайд этиб 
ўтилган қарор асосида ерлар деграда-
цияси жараёнлари билан курашиш ва 
уларнинг олдини олиш ҳамда тупроқлар-
ни муҳофаза қилиш бўйича ҳаракатлар 
режаси, ерлар деградацияси тўғрисида-
ги маълумотларни тўплаш, таҳлил қи-
лиш ва қайта ишлашнинг ягона тизимини 
юритиш схемаси ишлаб чиқилгани боиси 
ҳам шунда.

Ўзбекистон қишлоқ хўжалиги фао-
лиятида яроқли ер майдонларининг 
камлиги табиат бойликлари ва ер-сув 
манбаларидан фойдаланишнинг янги 
ва самарадор йўналишларини излаб 
топишни талаб этади. 

Институт олимлари томонидан ер-
лар деградацияси жараёнларини ка-
майтириш ва олдини олишнинг прогноз 
кўрсаткичларини ишлаб чиқиш бўйича 
“Йўл харитаси” тузилган. Мазкур “Йўл 
харитаси” тупроқлар гумуссизланиши-
нинг олдини олиш, шўрланишини ка-
майтириш, тупроқни органик моддага 
бойитиш бўйича ишлаб чиқилган агро-
технологиялар бўйича илмий асослан-
ган фикр-мулоҳаза ва тавсияларни ўз 
ичига қамраб олади. 

Мамлакатимизда чўлланишга қарши 
курашнинг миллий дастури ҳам ишлаб 
чиқилган. Дастурга кўра, ерлар дегра-
дациясининг ҳажмини қисқартириш ёки 
унинг олдини олиш, чўлланишга дучор 
бўлган ерларни қайта тиклаш ишлари 
амалга оширилади. Бунда ерларни нам-
лантириш, сув тармоқларини тортиш, 
умуман, сувсизлик масаласини ҳал этиш 
бўйича ҳам вазифалар белгиланган.

Сир эмас, иқтисоди асосан қишлоқ 
хўжалигига мослашган Марказий Осиё 
мамлакатларида сув танқислиги алла-
қачон сезила бошлаган. Бунинг оқиба-
тида чўлланиш, шўрланиш каби ҳодиса-
лар сони кўпайиб бормоқда. Келажакда 
иқлимнинг тобора исиб бориши ва чўл 
зоналарининг ортиши озиқ-овқат маҳсу-
лотлари етиштиришга салбий таъсирни 
ошириши борасида хулосалар ҳам йўқ 
эмас.

Афсуски, мамлакатимизда ҳам су-
ғориладиган ер майдонлари йилдан-
йилга қисқариб бормоқда. Оролнинг 
қуриган ҳудудидан туз ва бошқа ми-
нерал моддаларнинг шамол орқали 
тарқалиши, сув тақчиллиги оқибатида 
чўлланиш даражаси ортяпти. Қора-
қалпоғистон Республикаси, Хоразм, 
Навоий, Жиззах, Сирдарё, Сурхон-
дарё ва Қашқадарё вилоятларида 
чўлланиш даражаси нисбатан юқори. 
Маълумотларга кўра, юртимизда 22 
миллион гектар ер чўлланишга мойил 
ҳудуд ҳисобланади. 

Замонавий илм ва илғор технология-
лар бу муаммога ечим топиши мумкин. 
Охирги йилларда мамлакатимиз қишлоқ 
хўжалигида экинларни томчилатиб суғо-
риш, маҳсулотларни замонавий гидро-
поника, аэропоника усулларида етиш-
тириш оммалашиб боряпти. Сув танқис 
ҳудудларда артезиан қудуқлар қазиляп-
ти. Буни қишлоқ хўжалигига биологик 
деҳқончилик усуллари ва тажрибалари-
ни босқичма-босқич татбиқ этишнинг илк 
кўринишлари, дейиш мумкин. 

Умуман, ерларнинг унумдорлигини 
ошириш, деградацияга учраган май-
донларни аввалги ҳолатига қайтариш 
осон жараён эмас. Бунинг учун олим-
ларимиз тинимсиз изланишлар, тад-
қиқот ишлари олиб боряпти. Ҳозирги 
вақтда институтнинг тупроқ унумдор-
лигини бошқариш ва баҳолаш бўлими 
ходимлари бевосита жойларда да-
ла-тадқиқотлари, ўқув-семинарлари 
ташкил этиб, мавжуд муаммоларни 
бартараф этиш бўйича илмий-амалий 
чора-тадбирлар ишлаб чиқиш ва жорий 
этиш билан шуғулланмоқда. Баҳолаш 
тадбирлари асносида, қарорда белги-
ланганидек, деградацияга учраган ер 
участкаларининг электрон хариталари 
яратилади. Бу эса вазиятни янада аниқ 
таҳлил қилиш ҳамда ерлар унумдор-
лигини оширишда тезкор чора-тадбир-
ларни қўллашга хизмат қилади.

Шуҳрат БОБОМУРОДОВ,
Тупроқшунослик ва агрокимё тадқиқотлар 
институти директори, 
биология фанлари доктори 

– БЕБА²О БОЙЛИК

ТАҲЛИЛ

УНИ  АСРАШГА  ДОИР  ЯНГИ  ТИЗИМЛАР  ИШГА  ТУШМОҚДА

МАЪЛУМОТЛАРГА ҚАРАГАНДА, 1 САНТИМЕТР 
ЕР ЎЗИНИ ТИКЛАШИ УЧУН 1000 ЙИЛ ВАҚТ 
САРФЛАНИШИ МУМКИН. ДУНЁДАГИ ЕРЛАРНИНГ 
40 ФОИЗИ ҲАЛОКАТГА УЧРАГАНИ, БУНИНГ 
УСТИГА ТАБИИЙ РЕСУРСЛАРГА ИНСОННИНГ 
ТАЪСИР БОСИМИ ОШИБ БОРАЁТГАНИНИ 
ҲИСОБГА ОЛСАК, ИНСОНИЯТ ҲАЛОКАТ 
ЁҚАСИДА. АГАР ЗУДЛИК БИЛАН МУАММОНИ 
ҲАЛ ҚИЛИШНИНГ ЯНГИ ЕЧИМЛАРИ ЖОРИЙ 
ҚИЛИНМАСА, ҲАЙДАЛГАН ВА УНУМДОР 
ЕРЛАРНИНГ УМУМИЙ МАЙДОНИ 2050 ЙИЛГА 
БОРИБ КЕСКИН ҚИСҚАРИБ КЕТИШИ МУМКИН.

Аниқроғи, буюк Хоразмий, Ибн Сино, Бе-
руний, Фарғоний каби алломаларимиз ижо-
дини Ғарб оламига таништиришда муҳим 
роль ўйнаган. Биргина Испаниянинг Қурдо-
ба (Кордоба) ва Толедо шаҳарларидаги тар-
жима марказларида юқорида тилга олинган 

аждодларимизнинг араб тилида битилган 
асарлари лотин, кейинчалик испан, фран-
цуз ва немис тилларига таржима қилингани 
фикримизни тасдиқлайди. Ушбу бебаҳо ха-
зинадан илҳомланган Ғарб олами Уйғониш 
даврига эришгани тўғрисида ҳали етарли 
фикрлар айтилганича йўқ. 

Иккинчидан, таржима жаҳон адабиёти 
дурдоналарини халқимизга таништиришда 
ҳам асосий восита бўлиб хизмат қилмоқда. 
Бугун ўзбек таржимонлари бадиий, илмий-
оммабоп адабиётларни бевосита инглиз, 
немис, испан, француз, ҳатто корейс ва хи-
той тилларидан таржима қиляпти. Шу нуқ-
таи назардан, мамлакатимизда ҳам ўзига 
хос таржима мактаблари ва уларнинг на-
мояндалари борасида батафсилроқ фикр 
юритиш мавриди келди, деб ўйлаймиз. 
Чунки ҳар қандай маҳорат, малака ва кўник-
малар муайян мактаб яратилган бўлсагина 
амалга ошади. Қуйида ана шундай мактаб-
лар тўғрисида айрим мулоҳазаларимизни 
билдирсак.

АҚШда Ю.Найда, Францияда Ж.Мунен, 
Германияда О.Каде, Австрияда Э.Прунч, 
Болгарияда А.Лилова, Словакияда С.Вла-
хов ва С.Флорин ҳамда Д.Дюришин, Рос-
сияда А.Фёдоров, Грузияда Г.Гачечиладзе, 
Озарбайжонда Б.Тоҳирбеков, Арманистон-
да Л.Мкртчян, Беларусда П.Копанев каби 
таржимонлар мактаби маълум.  

Ўзбекистонда эса бу масъулият Ғайбулла 
Саломов чекига тушди. У ўша пайтлар би-
ринчилардан бўлиб “Таржима назариясига 
кириш” дарслигини яратди. ТошДУ (ҳозир-
ги Миллий университет) қошида илк бора 
“Таржима назарияси” кафедрасини ташкил 
этди. Олий таълим тизимида таржимашу-
нослик ихтисослиги бўйича фан дастурини 
ишлаб чиқиб, таълим жараёнига татбиқ қил-
ди. У асос солган таржима мактабига хос 
ўзига хослик, аввало, таржимага санъат си-
фатида қарашда кўринади. Бу борада устоз 
шундай дейди:

“Таржиманинг санъат эканлигига 3 та 
далил: Биринчиси, таржиманинг тил со-
ҳасидаги ижод эканлиги. Иккинчи далил, 
агар бир асарни ўн киши ўгирса, уларнинг 
таржималари бир хил қолипдан чиққандай, 
бир-бирига айнан ўхшаб қолмайди; билъ-
акс, жиддий фарқ қилади. Сабаби, ҳар бир 
таржимон — ижодкор, бир-бирига ўхша-
майди. Учинчи далил шуки, айни бир асарни 
ўгирганда ҳосил бўлган бир қанча таржи-
малар ижодкорлар мансуб бўлган мактаб, 
адабий анъаналар, ўгирилаётган аслият-
нинг табиати, тор хусусиятлари билан 
бир-биридан яққол ажралиб туради”.

Ғайбулла Саломов таржима макта-
бининг яна бир муҳим жиҳати — ҳар бир 
аслият матнини ўгиришга нисбатан ихти-
сослашув тамойили эди. У ўз ғоясини ба-
диий асарлар таржимаси мисолида кенг 
ва чуқур тарзда асослаб берди. Жумла-
дан, Лев Толстой асарларига Мирзакалон 
Исмоилий, Антон Чехов ижодига Абдулла 
Қаҳҳор, Александр Пушкинга Ойбек, Уиль-
ям Шекспирга Мақсуд Шайхзода ва Жамол 
Камол, Чингиз Айтматовга Асил Рашидов 
ва Иброҳим Ғафуров, Иоҳанн Гётега Эркин 
Воҳидов, Алигьери Дантега Абдулла Ори-
повнинг оригинал ва таржимавий ижод-
лари услубий муштараклик касб этишини 
исботлаган ҳолда, таржимоннинг аслият 
муаллифи руҳига услубий калит топиш 
йўлларини кўрсатди. Бу эса, ўз навбатида, 
универсал таржимон ҳар қандай асарни 
таржима қилавериши каби ноўрин ури-
нишларга кескин зарба берди ва таржима 

Узоқ йиллардан бери буйра-
гим оғрирди. Жиззах, Самар-
қанд, Тошкент шаҳарларидаги 
шифокорларга бир неча бор 
мурожаат қилдим. Бунинг ягона 
давоси буйракни алмаштириш, 
жарроҳлик амалиётининг нар-
хи эса жуда қимматлиги, фақат 
чет элда амалга оширилиши ҳа-
қида эшитиб, тўғриси, ҳаётдан 
ҳам кўнглим совиганди. Бир куни 
шифокорим телефон қилиб, сиз 
учун яхши имконият пайдо бўлди, 
деганида ҳаяжонланиб кетдим. 
Давлатимиз раҳбари ташаббуси 
билан сизга ўхшаган беморлар 
учун вилоятимизда бепул жар-
роҳлик амалиёти ўтказилиши ре-
жалаштирилган. Ушбу имконият-
дан фойдаланишингиз мумкин. 

МАҲОРАТ МАКТАБИ ФАХР

Зоҳиджон СОДИҚОВ,
Наманган давлат университети кафедра 
мудири, филология фанлари доктори

Таржима нафақат лисоний ҳодиса, шу билан бирга, адабий-тарихий, 
қолаверса, ижтимоий-сиёсий муаммоларни ҳал қилишга ҳам 
дахлдор соҳа. У турли халқ, миллат, мамлакатларни бир-бири билан 
боғловчи олтин кўприк, десак ҳам янглишмаган бўламиз. Юртимиз, 
аниқроғи, Мовароуннаҳр инсоният цивилизацияси юқори чўққисига 
чиққан паллаларда ҳам таржима бой илмий-маданий меросимизни 
бутун дунё эътиборига тақдим этишда  катта хизмат қилган. 

санъати сифатини янада юқорироқ поғона-
га кўтаришга хизмат қилди.

Ғайбулла Саломов асос солган таржи-
ма мактабининг яна бир муҳим қирраси — 
таржимага нисбатан санъат сифатида қа-
ралиши билан бирга, бадиий таржима ҳам 

оригинал ижод, ватан адабиётининг муҳим 
ва ажралмас қисми эканлигини асослаб 
бергани эди. Устоз ўзининг “Адабий анъана 
ва бадиий таржима” монографияси ва шу 
йилларда ҳимоя қилган докторлик диссер-
тациясида ўзбек тилида Шекспир асарлари-
ни таржима қилиш анъаналари таҳлили би-
лан бадиий таржимада ҳам худди оригинал 
адабиётдаги каби ўзига хос анъана бўлиши 
мумкинлигини исботлади. 

Бунда Шекспирнинг “Ҳамлет” трагедия-
сини Чўлпон, Шайхзода, Жамол Камол 
таржималари мисолида ўзбек бадиий тар-
жимачилигида реалистик қайта яратиш-
нинг пайдо бўлиши босқичлари, аслият ва 
таржима, оригинал ижод ва таржима, ва-
тан адабиёти ва таржима адабиёти, тар-
жима — адабий алоқа — адабий таъсир 
каби масалалар таҳлили асосида олдин-
га қўйилган мақсад ёритиб берилган. Бу 
борадаги Ғ.Саломов тадқиқотининг ори-
гиналлиги шунда эдики, таржимашунос-
ликда илк бор бадиий таржима (Шекспир 
асарларининг ўзбекча таржималари)нинг 
пайдо бўлиши ва унинг таржима ўқувчи-
сига, театр саҳнасига, ҳаётга, истеъмол-
чига етиб бориш жараёни ҳам тадрижий, 
ҳам мавжуд анъаналар хусусияти билан 

боғланган ҳолда қиёсий-типологик аснода 
тадқиқ қилинди. Бу эса таржиманинг тил 
соҳасидаги ўзига хос оригинал ижод экан-
лигини исботлаш билан бирга, таржима 
тарихи, таржима танқиди муаммоларини 
ечишда ҳам муҳим аҳамият касб этди. 

Ғайбулла Саломов таржима мактаби-
нинг бетакрор жиҳатларидан яна бири, 
жаҳон адабиётининг буюк асарларини 
қайта яратишда кўплаб моҳир таржи-
монлар маҳоратининг ўрганилганидир. 
Унинг “Таржима назарияси асослари” 
номли монографиясида бу борадаги қа-
рашлари ўз ифодасини топган. Хусусан, 
ўтган асрнинг 80-90-йилларида Огаҳий 
 (Нажмиддин Комилов), Лев Пенковский 
(Комилжон Жўраев), Миртемир (Зуҳ-
риддин Исомиддинов), Абдулла Қаҳҳор 
 (Абсалом Умаров), Зулфия (Хуршида 
Маматова) каби шоир ва ёзувчиларнинг 
ижодий фаолиятига оид номзодлик дис-
сертациялари бевосита унинг илмий раҳ-
барлигида ҳимоя қилинди. 

Таржимага оригинал ижоднинг иккинчи 
умри сифатида қаралиши Ғайбулла Сало-
мов таржима мактабининг кейинги ўзига хос 
хусусиятларидан бири. Бу ўзбек таржима-
шунослигида илк бор жаҳон адабиётининг 
буюк сиймолари ижодини ўзбек тилига ўги-
риш ва ўзбек адабиёти намуналарини тар-
жима воситасида дунёга танитиш бораси-
даги тадқиқотлардир. 

Муаллиф бу борада шундай деган эди: 
“Буюк сўз усталарининг ижоди ҳар бир 
халқнинг миллий тимсоли ва ғурурига ай-
ланиши баробарида, уларнинг асарлари 
оламшумул умуминсоний, байналмилал 
ғоялар билан суғорилган бўлади”.

Бу борадаги тадқиқотларнинг яна бир 
муҳим томони бир асарнинг бир неча тар-
жимаси мисолида қиёсий типологик асно-
да изланишлар олиб борилганида. Бунинг 
натижасида аслиятдан ўгирилган бир неча 
таржиманинг ўзаро фарқ қилувчи жиҳатла-
ри ўрганилиши билан бирга, таржимадаги 
ворисийлик масаласи ҳам эътибордан чет-
да қолдирилмади. Унинг 1982 йилда шогир-
ди Нажмиддин Комилов билан ҳамкорликда 
ёзган “Дўстлик кўприклари” китобида шеъ-
рий таржиманинг ўзига хосликлари тадқиқ 
қилиниб, қайта яратиш санъатидаги таржи-
мавий методлари, аниқлик ва эркинлик ма-
салалари ўрганилди.

Хусусан, устознинг “Жаҳонгашта Бобур-
нома” монографияси бу борадаги ишларни 
умумлаштиришда муҳим роль ўйнади. Нати-
жада Ғайбулла Саломовнинг бевосита ил-
мий раҳбарлигида бу борада ҳам бир қатор 
докторлик ва номзодлик ишлари ҳимоя қи-
линди. Жумладан, “Бобурнома”нинг инглиз 
тилига таржималари борасида  Н.Отажонов, 
Р.Каримов, М.Собиров,  Д.Ҳошимова, фран-
цузча таржималари бўйича С.Шукруллае-
ва, немисча таржималари бўйича Ғ.Хўжаев 
диссертация ёқлади. 

Шунингдек, Юсуф Хос Ҳожиб қаламига 
мансуб “Қутадғу билиг” асарининг немис-
ча ва инглизча таржималари борасида 
 З.Содиқов ва Қ.Сидиқов диссертация ҳимоя 
қилган бўлса, Алишер Навоий асарлари-
нинг русча таржималари бўйича С.Олимов 
ҳамда К.Жўраев монографик тадқиқотлар 
яратди. Айни пайтда жаҳон адабиётининг 
буюк сиймоларидан Гётенинг ўзбекча тар-
жималари бўйича С.Жабборов, С.Салим, 
П.Усмон тадқиқотлар олиб борган, Шиллер 
ижоди бўйича эса Ў.Нурматов ўзининг ном-
зодлик ишини ҳимоя қилди. 

Бундан ташқари, Жорж Байрон шеъ-
риятининг ўзбекча талқинлари борасида 
М.Бақоева муваффақиятли иш олиб бориб, 
номзодлик ва докторлик диссертациясини 
ҳимоя қилишга эришди. Шунингдек, Ғайбул-
ла Саломов илмий раҳбарлигида Ҳамидул-
ла Кароматовнинг “Христофор Марлонинг 

“Буюк Темур” асарининг сарчашмалари, 
аслияти ва ўзбекча таржимаси” номли ном-
зодлик ҳамда “Ўзбек адабиётида Қуръон 
мавзулари” докторлик ишларини ҳам алоҳи-
да таъкидлаш керак.

Ғайбулла Саломов таржима мактаби бу-
гунги кунда ҳам ўз меваларини бермоқда. У 
ўзининг 1966 йилда нашр эттирган “Тил ва 
таржима” номли монографиясида мамлака-
тимизда таржима ихтисослиги бўйича олий 
маълумотли кадрлар тайёрлаш, таржима-
шунослик бўйича диссертациялар ҳимояси-
га ихтисослашган Илмий кенгашлар ташкил 
қилиш ҳақида орзу қилган эди. Бугун ўша 
эзгу ниятлар амалга ошди. 

Жумладан, Ўзбекистон Миллий универ-
ситети, Ўзбекистон давлат жаҳон тиллари 
университети, Самарқанд давлат чет тил-
лар институти, Бухоро, Андижон ва Наман-
ган давлат университетларида қиёсий ада-
биётшунослик, чоғиштирма тилшунослик 
ва таржимашунослик ихтисослиги бўйича 
филология фанлари доктори (DSc) ҳамда 
филология фанлари бўйича фалсафа док-
тори (PhD) диссертациялари ҳимоя қилиш 
бўйича кенгашлар фаолият кўрсатмоқда. 
Мазкур соҳага оид ишларнинг барчаси-
да ўзбек таржима мактабининг асосчиси 
Ғайбулла Саломов номини кўриб беҳад 
қувонасиз киши. Устоз “Шогирдлар устоз-
ларнинг умри давомийлигидир”, деб бежиз 
айтмаган экан.

Ёшларга эътибор – келажакка эътибор

Инқилобга тенг ислоҳотлар

Ҳар куни дуодаман

Дилмурод ХУДОЙШУКУРОВ,
Ёшлар ишлари агентлиги Жиззах вилояти 
бошқармаси бошлиғи

Шодибой АТАЕВ, 
пенсионер.  Мирзачўл тумани

Хайринисо НОДИРОВА,
уй бекаси. Бахмал тумани

Мамлакатимизда амалга оши-
рилаётган барча ўзгаришлар, ав-
вало, халқ манфаатига хизмат 
қилаётгани билан аҳамиятли. Дав-
латимиз раҳбари ташаббуси билан 
“Инсон манфаатлари ҳамма нар-
садан устун” деган тамойил асо-
сида халқимиз ҳаётини яхшилаш, 
одамларни иш билан таъминлаш, 
ҳудудларни ободонлаштириш, кам 
таъминланган, ночор оилаларни 
қўллаб-қувватлаш ва камбағаллик-
ни қисқартириш юзасидан амал-
га оширилаётган ишлар таҳсинга 
лойиқ. Халқ қабулхоналарининг 
ташкил этилиши, маҳалла инс-
титутининг ислоҳ қилиниши, ҳар 
бир маҳаллада маҳалла раисидан 
ташқари, ҳоким ёрдамчиси, ёшлар 
етакчиси, хотин-қизлар ишлари 
билан шуғулланувчи ходим тайин-
ланиши бевосита аҳолининг барча 
муаммоларини, аввало, маҳалла-
нинг  ўзида ҳал қилиш имконини 
берди.

 Аҳволи ва турмуш шароити 
оғир оилалар муаммолари бў-
йича “Темир дафтар”, ижтимоий 

ҳимояга муҳтож, ишсиз ва касб-
ҳунарга эга бўлмаган, ҳуқуқий 
ҳамда маънавий-психологик қўл-
лаб-қувватлашга зарурати бўлган 
хотин-қизлар ва ёшлар бўйича 
“Аёллар дафтари” ва “Ёшлар 
дафтари” ташкил этилиши, Пре-
зидентимиз қарори билан барча 
вазирлик, идоралар, ҳокимлик-
лар ва сектор раҳбарлари ушбу 
дафтарларга киритилган фуқаро-
ларни камбағалликдан чиқариш 
ва уларнинг фаровонлигини оши-
риш учун шахсан масъул этиб 
белгиланиши бугун ўз самараси-
ни бермоқда. 

Вилоятимизда маҳаллабай 
ўтказилган хатловлар асосида 
15 714 нафар ёш “Ёшлар дафта-
ри”га киритилди.

“Ёшлар дастурлари” орқа-
ли касб-ҳунар ўргатиш, бўш иш 
ўринларига жойлаштириш, им-
тиёзли кредитлар, ер майдон-
лари, субсидиялар ажратиш ва 
ижтимоий-моддий қўллаб-қувват-
лаш натижасида 35 828 нафар 
ёшнинг бандлиги таъминланди.  

2 765 нафар имконияти чеклан-
ган, тиббий ёрдамга муҳтож ёш 
доимий назоратга олинди.

Ёшларни қўллаб-қувватлаш 
мақсадида шаҳар ва туманларда 
молиявий манбалари аниқ белги-
ланган “Ёшлар дафтари” жамғар-
малари ташкил этилиб, маҳаллий 
бюджетнинг орттирилган қисми 
(15 фоизи) ва ижро ҳужжатларига 
оид ундирувлар ҳисобидан 16,7 
миллиард сўм маблағ шаклланти-
рилди.

Жамғармалар ҳисобидан иш-
сиз 9 755 нафар ёшга асбоб-уску-
на, меҳнат қуроллари, уруғлик ва 
кўчат харид қилишга субсидия-
лар ажратиш, нотурар жойлар 
ижараси ва бошқа йўналишлар 
учун 14,5 миллиард сўм миқдори-
да амалий ёрдам кўрсатилди.

Мамлакатимиз келажаги, та-
раққиёти бевосита ёшлар қўлида. 
Шундай экан, бугун уларга қара-
тилаётган эътибор, ғамхўрлик, 
берилаётган имтиёз ва имко-
ниятлар, албатта, ўз самарасини 
кўрсатади. Энг асосийси, ушбу 
ғамхўрликлар уларнинг қалби-
да Ватанга муҳаббат ҳиссини 
орттирмоқда, ёрқин келажакка  
ишонч уйғотмоқда.

Ўзбекистонда сўнгги йиллар-
да, ҳеч муболағасиз, инқилобий 
ислоҳотлар амалга оширилди. 
Мамлакатимиз бугун бутун дунё 
учун очиқ. Аввало, қадим замон-
лардан бери аҳил-иноқликда 
яшаб келаётган, дўст-биродар 
яқин қўшниларимиз билан му-
носабатлар янги босқичга чиқ-
ди. Миллий ва хорижий валюта 
бозори эркинлаштирилди. Энг 
муҳими, халқимизни йиллар 
мобайнида қийнаб келган нақд 
пул билан боғлиқ муаммолар, 
хусусан, пластик карталарига ту-
ширилган ойлик ва нафақалар-
ни 25-30 фоизгача нақдлашти-
ришлар барҳам топди.  Биргина 

мажбурий меҳнатнинг бекор 
қилиниши, халқимизнинг пахта 
ташвишидан халос бўлганининг 
ўзи бир тарихий воқеа. Олдин-
лари пахта мавсуми келиши би-
лан одамларимизнинг ташвиши 
ҳам, овораю сарсончилиги ҳам 
кучаярди. Чўл туманларда пах-
та мавсуми бошланиши билан 
одамлар мажбурий пахта тери-
мига жалб қилинарди. Ташкилот-
лар, бозорлар, дўконлар эшиги 
тақа-тақ ёпиларди. Энг ачинар-
лиси, келажагимиз ворислари 
бўлган мактаб, коллеж ва олий 
ўқув юртлари ўқувчи ҳамда та-
лабаларининг қарийб уч ойлик 
вақти пахта далаларида ўтарди. 

Худди қатъий карантин вақтидек, 
одамлар кўчада эркин юрол-
масди. Баъзида ички ишлар 
ходимлари одамларни уйидан, 
кўчадан ушлаб, мажбуран пахта 
далаларига юборарди. Пахтага 
чиқмаганларнинг уйи электр ва 
газ тармоғидан узиларди. Ўзи 
совуқ тушиши билан газ босими 
пасайиб, электрнинг неча соат-
лаб ўчишидан зада бўлган аҳо-
ли учун бу ишлар ўлганнинг ус-
тидан тепгандек гап эди. Ҳозир 
буларни ўйлаб, халқимиз неча 
йиллар шундай оғир шароитда 
яшаганидан афсуслансам, Пре-
зидентимизнинг бугунги халқ-
парвар сиёсати туфайли хал-
қимиз эмин-эркин, тинч-тотув, 
хотиржам, фаровон ҳаёт кечи-
раётганидан кўнглим қувнайди. 
Бу мамлакатимизда инсон қадри 
ва манфаатлари ҳамма нарса-
дан устунлигидан яна бир дало-
латдир.

Фақат донор топишингиз керак, 
деди. Тўғриси, бир тарафдан хур-
санд бўлдим, бир тарафдан ким 
ҳам менга буйрагини беради, до-
нор топганда ҳам жарроҳлик ама-
лиёти қандай ўтар экан, деган ха-
вотирга ҳам  тушдим. Яқинларим 
билан маслаҳатлашдим. Ярат-
ганга шукр, меҳр-оқибатли халқ-
миз. Меҳрибон опам менга донор 
бўлишга рози бўлди. Пойтахтлик 
шифокорлар томонидан қарийб 
етти соат давом этган мураккаб 
жарроҳлик амалиёти муваф-
фақиятли ўтди. Ҳозир аҳволим 
яхши. Шунча йиллик азобларим 
ортда қолди. Тўғриси, қайта ту-
ғилгандек бўлдим. Боя айтганим-
дек, тузалишимга ишонмасдим. 
Чет элда жарроҳлик амалиётини 

ўтказишга имкониятимиз йўқ эди. 
Ушбу жарроҳлик амалиёти учун 
ҳеч қандай маблағ сарфлагани-
миз йўқ. Операциядан сўнг ўғлим 
шифокорларга миннатдорчилик 
билдириб, биздан нима хизмат 
деса, улар Президентимизга раҳ-
мат айтинг, биз ўтказган жарроҳ-
лик амалиётининг пули давлат 
тиббий суғурта жамғармаси ҳи-
собидан тўлаб берилган, дебди. 
Мана шундай гўзал, инсон қадри 
улуғланаётган юртда яшаётга-
нимдан хурсандман. Мендек од-
дий қишлоқ аёлига кўрсатилган 
бундай ғамхўрлик учун, аввало,  
Президентимизга, қўли енгил 
шифокорларга миннатдорлик 
билдираман. Ҳар куни дуодаман. 
Илоҳим, барчалари умрларидан 
барака топсин. 

 “Янги Ўзбекистон” 
мухбири

 Фарҳод НЕЪМАТОВ 
ёзиб олди.

ИНСОН ¯АДРИ УЛУ¡ЛАНАР 
БУ ВАТАНДА

Юртимизда олиб борилаётган кенг 
кўламли ислоҳотларнинг барчаси 
аҳоли фаровонлигига қаратилган. 
“Халқ давлат идораларига эмас, 

давлат идоралари халққа хизмат қилиши 
керак”, “Халқимиз узоқ келажакда эмас, айнан 
бугун ўз ҳаётидан рози ва мамнун бўлиб яшаши 
керак”, деган халқчил ғоялар одамларимизнинг 
турмуш тарзида ўз ифодасини топмоқда. 
Аҳолининг тинч, осуда ва фаровон ҳаёт 
кечириши, уларнинг мавжуд муаммоларини 
бартараф этишга доир саъй-ҳаракатлар, ўз 
навбатида, давлатга, янги Ўзбекистонда амалга 
оширилаётган ислоҳотларга  ишончи ортишига 
хизмат қилмоқда. 
Қуйида баъзи юртдошларимизнинг бу борадаги 
фикр-мулоҳазалари билан танишасиз.

Таржимага оригинал ижоднинг иккинчи умри сифатида 
қаралиши Ғайбулла Саломов таржима мактабининг кейинги 
ўзига хос хусусиятларидан бири. Бу ўзбек таржимашунослигида 
илк бор жаҳон адабиётининг буюк сиймолари ижодини ўзбек 
тилига ўгириш ва ўзбек адабиёти намуналарини таржима 
воситасида дунёга танитиш борасидаги тадқиқотлардир. 

ЁХУД УСТОЗЛАР УМРИ ҚОБИЛ 
ШОГИРДЛАР ИШИДА ДАВОМ ЭТАДИ

Дарҳақиқат, лидерга бўлган эҳтиёж 
ҳар бир даврда муҳим ижтимоий-сиёсий 
масала — педагогик зарурат ва жамият 
ривожининг асоси сифатида қараб ке-
линган. Шу боис, лидерлик ҳодисасини 
таҳлил этиш, тараққиёт босқичлари ус-
тида илмий изланишлар олиб бориш ёш 
авлод истиқболи учун ғоят манфаатли 
ва айни пайтда қизиқарли жараёндир.

Лидерлик феноменининг шарқона 
таҳлилида ўзига хос тарбия, эзгу фа-
зилатлар, ахлоқий қарашлар ва сиёсий 
етакчилик сифатлари устуворлик қила-
ди. Жумладан, Абу Наср Форобий, Абу 
Райҳон Беруний, Абу Али ибн Сино, Ни-
зомулмулк, Юсуф Хос Ҳожиб, Кайковус, 
Амир Темур, Абдураҳмон Жомий, Али-
шер Навоий, Заҳириддин Муҳаммад Бо-
бур, Ҳусайн Воиз Кошифий каби Шарқ 
мутафаккирлари илгари сурган педа-
гогик ғоялар бугунги кунда ҳам лидер 
шахсини тарбиялашда ўз аҳамиятини 
йўқотмаган.

Лидер ўз имижини яратиши, хатти-
ҳаракатларини тизимлаштириши ва 
шахсий самарадорлиги устида мутта-
сил ишлаши асносида компетентлик 
даражаси кучаяди ва қобилиятлари ри-
вожланишига эришади.

Лидерга хос қобилият ва сифатлар 
хусусидаги таълимотларни қомусий 
олим Абу Али ибн Сино асарларида ҳам 
учратиш мумкин. Унга кўра, шахс юксак 
ахлоқ, билим, кучли ирода, руҳий ва 
жисмоний тарбия асосида яхшилик ва 
хайрли одатларни касб этса, камолотга 
эришиши муқаррар.

УЧИНЧИ РЕНЕССАНС ОСТОНАСИДА

¿обилияти

Инсондаги лидерлик қобилияти, 
унинг ўзига хос хусусиятлари 
шаклланиш босқичлари, жамият ва 
халқ учун манфаатли жиҳатларини 
ўрганиш узоқ тарихдан то бугунги 
кунга қадар ўз долзарблигини 
йўқотмаган. Бугун ҳам лидерлик 
қобилиятига эга ёшлар сафини 
кенгайтириш, уларни ҳар 
томонлама қўллаб-қувватлаш — 
янги Ўзбекистонни барпо этишдек 
эзгу саъй-ҳаракатлар асосини 
ташкил қилмоқда. Президентимиз 
Шавкат Мирзиёев янги авлод захира 
кадрларидан иборат “Келажак 
лидерлари” ғоясини илгари сурган 
ҳолда, “Замонавий ва креатив 
фикрлайдиган, ҳар қандай вазиятда 

ҳам масъулиятни ўз зиммасига олишга қодир бўлган, ғайрат-
шижоатли, интеллектуал салоҳияти юксак, ватанпарвар ёш 
кадрларга давлат ва жамият бошқарувида муҳим вазифаларни 
ишониб топширмоқдамиз”, дея ёшларга янги куч ва мотивация 
бергани фикримизни тасдиқлайди.

Саидакбар МУТАЛОВ,
Наманган вилояти “Келажак лидерлари” клуби раиси

Аллома “Одоб ҳақида” рисоласида 
лидер учун зарур бўлган адолат, сир 
сақлаш, карамлилик, сабрлилик, сўза-
моллик, тоқат, зийраклик, қатъият, жасо-
рат, самимият, вафо, саховат, шафқат, 
номус, тиришқоқлик, камтарлик каби 
сифатларни изоҳлаган.

Низомулмулкнинг “Сиёсатнома”си 
ҳам Шарқ ижтимоий-сиёсий тафаккури 
ва буюк давлатчилик тарихи маҳсули 
сифатида ёшларда лидерлик қобилия-
тини ривожлантириш борасида муҳим 
методологик хазина ҳисобланади. Асар 
орқали давлат ва жамият бошқарувига 
оид билимлар асосида лидерга хос хис-
латлар, жумладан, очиқ чеҳра, ёқимли 
феъл-атвор, жасорат, мардлик, тадбир-
корлик, раҳм-шафқат, ваъдага вафо, 
қўл остидагиларни руҳлантириш, кечи-
римли бўлиш, жазолаш ҳамда от миниш 
ва қурол-аслаҳадан фойдаланиш кўник-
маларини келтириб ўтади.

Бу қобилиятлар мажмуи хусусидаги 
фикрларни буюк аллома Юсуф Хос Ҳо-
жибнинг дидактик ғояларида ҳам кўриш 
мумкин. Чунончи, “Қутадғу билиг”да 
эл-юрт бошқарувчилари ва амалдорла-
ри сифатлари асосида лидерлик хусу-
сиятларини бундай таърифлайди: “Бек 
доно, ботир, шерюрак бўлиши керак. 
Унинг билимли, заковатли, адолатли, 
мулоҳазакор бўлиши тақозо этилади. 
Очиқ юзлилик, ҳушёрлик, сергаклик 
энг яхши фазилатлардандир”.

Юсуф Хос Ҳожиб ҳар бир амалдор ўз 
ишининг устаси, илм-фан соҳиби, тур-
ли соҳада фикр юрита оладиган, сўзга 

чечан, зеҳнли, сахий, тадбиркор, жа-
сур, соғлом, самимий ва садоқатли, ўз 
сўзининг устидан чиқадиган, андишали, 
турли тилларни биладиган ва ёза ола-
диган, шатранж (шахмат), чавгон ўйнай 
оладиган, мерганлик каби хислатларга 
эга бўлиши кераклигини таъкидлайди.

Шарқ педагогикасининг қомуси са-
налган “Қобуснома” асарида ҳам ли-
дерга хос қатор муҳим сифатлар ўрин 
олган. Асарда ёшларни билим ва касб-
ҳунар орқали юксак мартабага эришиш, 
баркамол инсон қилиб тарбиялаш кўзда 
тутилади. Хусусан, “Сухандонлик била 
баланд мартабали бўлмоқ зикрида” бо-
бида ёшларга нотиқлик, таҳлилий ва 
тизимли фикрлаш, тинглай олиш, ишон-
тириш санъати ва бошқа коммуникатив 
қобилиятларни эгаллаш уқтирилади.

Кайковус ўз таълимотлари асосида 
лидерга тааллуқли ақллилик, камтарлик, 
маданиятлилик, уддабуронлик, сабрли-
лик, самимийлик, қатъият, кечиримли-
лик, узоқни кўра билиш, келишувчанлик, 
сахийлик, вақтни бошқариш каби кўплаб 
сифатларни тавсифлаб ўтади.

Лидерлик ҳодисаси таҳлилида Амир 
Темурнинг назарий қарашлари ва ама-
лий фаолияти алоҳида эътиборга молик. 
Жумладан, Соҳибқирон “Темур тузукла-
ри” асарида лидер шахсини қуйидагича 
таърифлайди: “Ишбилармон, мардлик 
ва шижоат соҳиби, азми қатъий, тад-
биркор ва ҳушёр бир киши минг-минг-
лаб тадбирсиз, лоқайд кишилардан 
яхшидир. Чунки тажрибали бир киши 
минг кишига иш буюради”.

Соҳибқирон ўзининг сиёсий бошқа-
рув фаолияти асосида ўз даврининг 
лидери сифатида намоён бўлиш би-
лан бирга, ижтимоий-дидактик ғоя-
лари асосида бугунги кун лидерлари 
учун ҳам манфаатли методик тавсия-
ларни қолдиришга эришган. Шахсий 
намуна сифатида қуйидагиларни қайд 
этган: “Ишларимнинг барини кен-
гаш билан юргизиб, уни битириш-
да тўғри тадбир қўллар эдим. Бир 
ишга киришмай туриб, ундан қуту-
либ чиқиш йўлларини мўлжаллаб 
қўяр эдим. Уни тўғри тадбир, қатъ-
ий жазм, чинлик-чидамлилик кўр-
сатиб, эҳтиёткорлик билан узоқни 
кўриб, ортни ўйлаган ҳолда охирига 
етказар эдим”. 

“Темур тузуклари”дан англашила-
дики, лидерни тарбиялашда унга ақл-
фаросат, мардлик, адолат, масъулият-
лилик, фаоллик, шижоат, ҳалоллик, 
илғорлик, тадбиркорлик, ташаббускор-

лик фазилатлари ҳамда талабчанлик, 
нотиқлик санъати, бошқарув маҳорати, 
фавқулодда қарор қабул қилиш ва қўл 
остидагиларини рағбатлантириш каби 
қатор компетенцияларни сингдириб бо-
риш талаб этилади.

Абдураҳмон Жомий ҳам таълим-тар-
бия, лидерлик бобида муҳим ғояларни 
ўз асарларига муҳрлаган. Унга кўра, 
ёшларнинг баркамоллик сифатлари 

илм-маърифат асосида шакллана-
ди. Донолик, камтарлик, сабр-қаноат, 
ростгўйлик, ҳамжиҳатлик, саховат, 
тажриба, харизма, адолат кабилар ли-
дернинг бирламчи хислатлари бўлмо-
ғи зарур. Айниқса, мутафаккир вақтни 
бошқара билиш, ҳар соҳада билим ва 
маҳоратни эгаллашга ундаган. 

Жомийнинг ижоди, ижтимоий-педа-
гогик фаолияти Алишер Навоий каби ўз 
даврининг забардаст лидери майдонга 
чиқишига туртки бўлган.

Навоий нафақат ижодий комиллик-
ни касб этган, балки ўз даврининг етук 
давлат арбоби сифатида мамлакат 
бошқарувида сиёсий фаолликка эри-
шиб, лидер қиёфасида намоён бўлган. 
Унинг бебаҳо асарлари ҳозирги кунда 
ёшларда лидерлик қобилиятини шакл-
лантириш ва уларни баркамол шахс 
сифатида тарбиялаб боришда чинакам 
педагогик дастуриламал бўлиб хизмат 
қилмоқда.

Мутафаккирнинг “Маҳбуб ул-қу-
луб” асари лидер шахси учун зарур 
бўлган мажмуавий қобилиятлар ва 
ижтимоий сифатларни ўзида жам-
лаган. Асарни нафақат ёшларда 
лидерликни шакллантирувчи, бал-
ки қобилиятлар тарбияси асосида 
шахсий ривожланишига кўмакла-
шувчи мукаммал дидактик манба, 
дейиш мумкин. Асарда қайд этили-
шича, қобилиятли одамни тарбия 
қилмаслик — зулмкорлик ва ноқо-
бил одамга тарбия ҳайф.

Навоий шахсий самарадорликка 
эришишда хато қилишдан қўрқмаслик-
ка ундаган. Ўз хатосини эътироф этиб, 
камчиликлардан хулоса қилган ҳолда 
ўрганиш, изланишдан тўхтамасликка 
чорлаган ва буни қуйидагича изоҳлаган: 
“Ўрганишдан қочган — дангаса, ўрга-
нишдан қочиш учун юзига важ-баҳо-
на эшигини очган — ишёқмас, заҳмат 
чекиб илм ўрганган — донишманд. 
Ўрганишга қаттиқ киришган — жаҳон 
алломаси”.

Навоийнинг қайд этишича, лидерга 
хос хислатларга эга бўлиш кишилар 
билан муносабатда, ўзаро руҳий ва 
маънавий таъсирлар асосида кечади. 
Одоб ва тарбия комиллик даражаси-
га етишишда муҳим омил бўлади. Шу 
маънода, мутафаккир ўз асарлари ор-
қали лидер образи учун одоблилик, 
билимдонлик, нотиқлик, оқиллик, му-
лойимлик, сабр-қаноат, саховат, адо-
лат, жасурлик, камтарлик, ҳалимлик, 
руҳлантира олиш, мардлик, садоқат 
каби сифатлар зарур эканини қайд эт-
ган. Ушбу қобилиятлар соҳибини На-
воий ўз “Хамса”сида Фарҳод образи 
орқали теран ифодалайди.

Султонлар, беклар, вазирлар ва 
амалдорлар таърифида салбий ли-
дерга хос сифатларни ҳам тавсиф-
лайди. Жумладан, ахлоқсизлик, ёл-
ғончилик, худбинлик, таъмагирлик, 
адолатсизлик, ваъдага вафо қилмас-
лик, ўзига бино қўйиш, баджаҳллик, 
такаббурлик ва очкўзлик шулар сира-
сига киради.

Навоийнинг замондоши Ҳусайн Воиз 
Кошифийнинг ҳаёт йўли ва ижодий меро-
сида ҳам лидерлик назарияси учун жуда 
муҳим методологик асослар мавжуд.

Шарқда лидерлик қобилиятига доир 
масалалар Заҳириддин Муҳаммад Бо-
бур ҳаёти ва ижодида ҳам ўзига хос 
тарзда кўзга ташланади. Ўз замонаси-
нинг сиёсий лидери сифатида, махсус 
қобилият ва давлат бошқарувига доир 
компетенцияларга эгалиги “Бобурно-
ма”да қуйидагича баён қилинган:

“Ва маҳолдурким, ул подшоҳи қо-
билнинг яхшилиғларини айтган би-
лан ва битиган билан тугангай. Лекин 
мужмал буким, секкиз сифати асил 
анинг зотиға муттасил эрди: нажҳа-
ти баланд эрди, ҳиммати аржуманд 
эрди, вилоят олмоғ, вилоят сахла-
моғ, маъмурлуғ, рафоҳият нияти 
бандаларға, черикни кўнглини қўлға 
олмоқ, адолат қилмоқ”.

Англашиладики, Бобур лидер си-
фатида ишонтира олиш қобилиятига 
эга, юксак обрў-эътиборли, ҳиммати 
баланд, метин иродали, саховатли, 
ташаббускор, қўл остидагиларига нис-
батан барқарор сиёсат юргизиш бо-
расида объектив, тартиб-интизомни 
сақловчи, юқори бошқарув маҳоратига, 
кучли стратегик таҳлилга эга, низолар-
ни самарали ҳал этувчи, мослашувчан, 
кечиримли, ўз атрофидагиларнинг уму-
мий аҳволидан хабардор, уларга моти-
вация бера оладиган ҳамда адолатли 
шахс сиймосида гавдаланади.

Бобурга кўра, юрт маъмурлиги (бош-
қаруви)да ҳар бир шахснинг, хоҳ у бек, 
хоҳ оддий аскар бўлсин, алоҳида ўрни ва 
иштироки муҳим. Бу борада унинг қуйи-
даги лидерлик жиҳати диққатга сазовор. 
Бобур ўз юрти Андижондан узоқда — Аф-
ғонистон заминида юрганида Ҳиротдан 
Қобулга қайтиши қиш вақтига тўғри кела-
ди. Ҳафталаб ёққан қор ва совуқ бир тўда 
отлиқнинг олдинга ҳаракатини қийинлаш-
тиради. У қорни ёриб, ўзига йўл очиш буй-
руғидан кўра, ўз аскарларига раҳм кўзи 
билан қарайди. Шахсан ўзи ҳам жангчи-
лар қатори қорни шиббалаб, йўл очади.

ЛИДЕРЛИК
Шар¿  мутафаккирлари  ниго³ида

ШАРҚ 
ПЕДАГОГИКАСИНИНГ 
ҚОМУСИ САНАЛГАН 
“ҚОБУСНОМА” АСАРИДА 
ҲАМ ЛИДЕРГА ХОС ҚАТОР 
МУҲИМ СИФАТЛАР ЎРИН 
ОЛГАН. АСАРДА ЁШЛАРНИ 
БИЛИМ ВА КАСБ-ҲУНАР 
ОРҚАЛИ ЮКСАК 
МАРТАБАГА ЭРИШИШ, 
БАРКАМОЛ ИНСОН ҚИЛИБ 
ТАРБИЯЛАШ КЎЗДА 
ТУТИЛАДИ. ХУСУСАН, 
“СУХАНДОНЛИК 
БИЛА БАЛАНД 
МАРТАБАЛИ БЎЛМОҚ 
ЗИКРИДА” БОБИДА 
ЁШЛАРГА НОТИҚЛИК, 
ТАҲЛИЛИЙ ВА ТИЗИМЛИ ФИКРЛАШ, ТИНГЛАЙ 
ОЛИШ, ИШОНТИРИШ САНЪАТИ ВА БОШҚА 
КОММУНИКАТИВ ҚОБИЛИЯТЛАРНИ ЭГАЛЛАШ 
УҚТИРИЛАДИ.

ЛИДЕРЛИК ҲОДИСАСИ 
ТАҲЛИЛИДА АМИР 
ТЕМУРНИНГ НАЗАРИЙ 
ҚАРАШЛАРИ ВА 
АМАЛИЙ ФАОЛИЯТИ 
АЛОҲИДА ЭЪТИБОРГА 
МОЛИК. ЖУМЛАДАН, 
СОҲИБҚИРОН “ТЕМУР 
ТУЗУКЛАРИ” АСАРИДА 
ЛИДЕР ШАХСИНИ 
ҚУЙИДАГИЧА 
ТАЪРИФЛАЙДИ: 
“ИШБИЛАРМОН, 
МАРДЛИК ВА ШИЖОАТ 
СОҲИБИ, АЗМИ 
ҚАТЪИЙ, ТАДБИРКОР 
ВА ҲУШЁР БИР КИШИ 
МИНГ-МИНГЛАБ 
ТАДБИРСИЗ, ЛОҚАЙД КИШИЛАРДАН ЯХШИДИР. 
ЧУНКИ ТАЖРИБАЛИ БИР КИШИ МИНГ КИШИГА 
ИШ БУЮРАДИ”.

Лидерлик орқали ёшлар онгига ўз мақсадларига эришиш, ички имкониятлари-
дан самарали фойдаланиш ва орттирган компетенциялари асосида жамият ҳаё-
тида илғор бўлиш ғояси сингдирилади. Ҳар бир шахс нафақат ўз ички мотивлари 
ва эҳтиёжларини қондириш талабида бўлади, балки ўзгаларга ҳам ишонч ва умид 
бера олиши лозимлигини чуқур англайди. 

Бугун янги Ўзбекистон ёшларида ҳам лидерлик хусусияти шаклланмоқда. Чун-
ки Президентимиз ёшлар учун барча имкониятларни яратиб бермоқда, бор меҳ-
рини бизга қаратмоқда. Олдимизда катта мақсад — Учинчи Ренессанс ҳодисасини 
шакллантириш вазифаси турибди. Бу йўлда лидерлик сифатларига эга, ҳар то-
монлама етук йигит-қизлар ҳал қилувчи ўрин тутиши шубҳасиз.

ЎЗБЕКИСТОН


